Apocalipsis 1:1 i Apocalipsis 1:5

Nge e chronga ndo Jesucristo
bikon ndo Juan

1 Kain nge e jitaxin ntii ndo Dio juincheno e
ndo Nchaina Jesucristo ixi sincheno e ndo kain
sen nche e xrée ndo ixi kain jii xrokonda tuinxin
tsonen. Ndo Jesucristo xruan an ndo naa ndo
angel ixi sincheno e ndo ndo Juan kain jiiixi je e
ndo Juan nche e ndo xrée ndo Jesucristo.

2Ndo Juan nduaxin chronga ndo nge e nduaxin
tsindachro ndo Dio ko nge e chronga ndo Jesu-
cristo ko kain nge e tsikikon ndo xranchi juako
ndo Dio.

3Juaxruxin tsake e sen sinchekuanxin xroonji i
ko tsinen sen chijni chronga nge e tsonen, ko
kaxon juaxruxin tsake e sen tsitikaon nge e nichja
Xroon ixi tuinxin tsii nchakon tson en ji i.

Ndo Juan ikjin ndo xroon tsayé e yaato ni ngo

4*Jan an, Juan, ikjin xroon tsayé e yaato ni ngo
ste nunte Asia. Ndo Dio tjua anta ndo ko tjaanta
ndo juaxruxin. Jee ndo bake e ndo ti xraxro an
nge e jii, ko ndo jai jichdn ko ndo xrokjan tsii ijngo.
Kojuaxruxinjiitajon yaato espiritu jii ti tetuanxin
ndo,

5> ko kaxon ndo Jesucristo tajon kain juaxruxin
jii. Jee ndo nduaxin chronga ndo kain nge e;
je 0 je e ndo sa 0 xechon ndo, ndo icha tetuan an
ixi kain xi rey ko ni tetuan an nunte xasintajni.

1:4 Ap. 4:5.



Apocalipsis 1:6 ii Apocalipsis 1:10

Je e ndo tsango tjaunna ndo, méxin ixi jnié ndo
kuijmaxin kain ijie sinkana.

6 *Jee ndo kuajon ndo juachaxin xrokjanna
xranchi xitaana ixi sintu una ixra ngajin Ndotée
ndo, Ndotdina Dio. Méxin je e ndo tsayé e ndo kain
juasaya ko juachaxien ndo tsetuan an ndo kain
nchakon. Jafia tson en.

7*Tsje enta. Ndo Cristo tsii ndo ngakjen en itjui.
Ko kain na tsikon na ndo ko kaxon ni ningakon en
ndo, ni naakdéfiaxon ndo ko kain ni tjajna jii nunte
xasintajni xrotsjanga na nchakon tsikon na tsii
ndo. Jafia tson en.

8*“Jan an ti xrangixixion ritjén ko jan an tsake e
ti tsjexixin kain nge e, xranchi letra A xrangixixion
kain letra ko letra Zeta tjexixin”, jafia ichro
Nchaina ndo Dio, ndo tsango tetuan an. Je e ndo
jichon ndo jai ko 6 bake e ndo sa 6 ko ndo xrokjan
tsii ijngo.

Ndo Cristo chonda ndo kain juachaxin

9 Jan an Juan ndo kichuunta ixi steniina ndo
Jesus. Ja anta ko jan an xXraje o tangi stetatsingana
ko stechon enna tsojuna ti tetuan an ndo Jesus.
Jan an bake e naa nche nchiin ngusine nda, nche
ndatin in Patmos, kondeexin bajako chijnie ndo
Dio ko kuanichja chijnie ndo Jesucristo.

10 Naa nchakon ritdjon juasaya ngajin Nchdina,
hora me e kuii juachaxien Espiritue ndo Dio ti
ritjén jan an ko tuenxinna kuin an naa tée sen, soji
xranchi ndachro naa itjao.*

1:6 Ap. 5:10. 1:7 Mt. 24:30; Mr. 13:26; Lc. 21:27; 1Ts. 4:17; Jn.
19:34, 37; Mt. 24:30.  1:8 Ap. 22:13. * 110 itjao trompeta

117a in ndachro ndo:

—Jan an ti Xrangixixion ko ti tsjexixin xranchi
letra a xrangixixion ko letra zeta tsjexixin. Jaa
ikjian Xroon jiixrochronga kain nge e tsikuan ixi
Xroxruen en yaato ningo ste nunte Asia: ningo
tjajna Efeso, Esmirna, Pérgamo, Tiatira, Sardis,
Filadelfia, ko Laodicea.

12 Tjume e ngatjia tsjaa ixi tsikon ngisen
jinichjana ko tuinxin bikon yaato candelero

tsikofaxin chika oro. '
13 Ko ngusine ti yaato candelero bikon naa

ngisen jitsje e xranchi Chjen en ndo Dio tsijongi e
xranchi chujni. Ko manta jid ndo, me e naa manta
jine jikaxin ti tutée ndo ko jiteya ndo naa cinturén

tsikofiaxin chika oro. o o
14Ko xrajaa ndo tjua xranchi tikonni chjuen ku-

tuchjon ko tjud xranchi tikonni chrinta ko jmakon
ndo tongixin Xranchi xro i.

15 Ko tutée ndo xranchi chika bronce téngixin
tsikachrjexin naa itja. Ko ti nichja ndo tin enni
séen xranchi xroin yee nda jitinga.

16 Ko itja ndo ti jian, chonda ndo yaato nchan-
otsé. Ko roa ndo jitachrjexin naa chika es-
pada kayui yajin yauxin. Ko ngaya ikon ndo
tsango tongixin Xranchi tongixin chjiixro ngusine
nchakon.

17 *Ko hora bikon ndo, xranchi xrokuen enna,
kuaritsinga ti jii tutée ndo. Ko je e ndo bake e ndo
itja ndo ti jlan ngata ana ko ndachijina ndo:

—Xronka ia. Jan an ti xrangixixion ko ti tsjexixin
kain nge e.

1:17 Ap. 2:8; 22:13.

18 Ko jan an richon. Janan kuen enna, ko jai
richon ijngo ko jan an tsarichon kain nchakon.
Jafia tson en. Jan an tituan an ngajin juachaxin ti
tsen en chujni ko richonda chika xitjeexin ti jii ni
tsiken en.

19 Méxin ikjian nge e bikuan, ko nge e ritsje e jai
ko nge e tson en tjume e.

20 Jii xrondachro ti yaato nchanotsé bikuan
ngaya tjaana ti jian ko ti yaato candelero chika
oro: Ti yaato nchanotsé me e sen angel nichje e
sen ti yaato ningo ko ti yaato candelero mee
xrondachro yaato ni ngo.

2

Chijni kuayé e yaato ningo: Chijni kuayé e sen
ni ngo tjajna Efeso

1'Tkjian xroon tsayé e ndo dangel jitayakon en
aséen sen ni ngo Efeso: “Ja in ndachro ndo chénda
yaatonchanotsé ngayaitjando tijian ko ichrjindo
ngakjen en yaato candelero tsikdfiaxin chika oro:

2Jan an noéna kain nge e nche enta ko noéna ixi
jlan nche enta ixra ko tintue anta ti titikaonnta,
ko juaxruxin a stenta ixi chujni ndako a nche e.
Jan an 6 nona ixi ja anta jian tsje enta a nduaxin
chujni ndachro ixi je e na apostol na ko je a ndu-
axin; ko juakonta ixi ni me e ncheya na.

3 Kueya nge e tangi kuatsinganta ixi titikaon-
ntana ko kaxon tsango jian juinche enta ixra ko
tuenxin a konchrjenta ko ngaxin a itonnta.

4 Ko jii naa nge e nchenai juaxruxin: ixi jai
tjuana ininta xranchi sa 0.

> Sintexiflaonta Xranchi kuinteenta sao.
Ikjannta titikaonnta ndo Dio ijngo. Tintu enta

ti ndakoa ko ncheenta kain ngee jian ti
kuanche enta nchakon nanda kuaxikuitikaonnta,
ixi sia sinche anta me e, jan an tsjaso ko nango

tsake e candeleroanta. _
6 Ko jii naa nge e nchéna juaxruxin nche enta

me e ti ningakon ennta nge e nche e ni Nicolaitas
ko jan an kaxon ningakon an nge e nche e na.
7*Ngisen chao tin en, tsin en sen nge e ndachro
Espiritue ndo Dio ngajin ngujngu ningo: Sen ts-
jacha tsatsinga kain nge e tangi ko tsintue a sen
tsitikaonna sen, jan an xrotja a sen juachaxin sine
sen itu tajon ntaa tajon juachaxin tsechonni kain
nchakon, ntaa me e jii ntaa ti tetuan an ndo Dio.”

Chijni kuayé e sen ni ngo tjajna Esmirna

8 *'Tkjian xroon tsayé e ndo dngel jitayakon en
aséen sen ningo tjajna Esmirna: “Jain ndachro
ngisen jii ti xrangixixion ko tsake e ti tsjexixin kain
nge e, ndo kuen en ko jai jichon:

9 Jan an chuxin kain nge e nche enta ko nona
xranchi tangi stenta ko ndanta maski ja anta chon-
dantaitsjé nge e jian ngaya asdanta, ko nona kaxon
ixi chinga nichja na ixi ja anta, ni ndachro judio
na, je e na xraxaon na judio na ko je a nduaxin
me e; je ena tikinixin en na ningue Xixron anxreée.

10 Xronka inta kondee ti tangi tsatsinganta
ixi Xixron anxrée xroxraxinin xa kaxin ja anta
ndo achjiso ixi jafia tsjakoxinnta & nduaxin
titikaonntana ko tangi tsatsinganta ite nchakon.
Ko tintue anta ti titikaonntana kain nchakon

2:7 Ap. 22:2. 2:8 Ap. 1:17; 22:13.

ti tsenjannta, ko jan an xrotja anta juachaxin
tsarichonnta kain nchakon.

11*Ngisen chao tin en, tsin en sen nge e ndachro
Espiritue ndo Dio ngajin ngujngu ningo: Ngisen
tsjacha tsatsinga kain nge e tangi ko tsitikaonna,
Xroan ngee tsonen aséen sen ti yuxin tsen en

chujni.”*

Chijni kuayé e sen ni ngo tjajna Pérgamo

12 'Tkjian xroon tsayé e ndo angel jitayakon en
aséen sen ningo tjajna Pérgamo: “Jain ndachro
ngisen chdnda espada kayui yajin yauxin:

I3 Janan chuxin kain ngee stencheenta ko
noéna ixi stenta ti no tetuan an Xixron anxrée,
ko jaanta xratitikaonninta. Ko kuintue anta
chuntiantana maski ntia kofia na ndo Antipas,
ndo jian kuitikaonna jan an.

14Kojiinaa nge e nchena i juaxruxin nche enta.
Ntia tjajna Pérgamo chondanta kaxin ni chroa
tintu e nge e juako xi Balaam, xi me e ndache xa
Xi Balac ixi sinchekateya xa sen Israelita sine sen
nge e tsikajon na ngajin idoloe na ko ti tjlakuenxin
na nchri.

15 Ko kaxon chondanta kaxin ni tjaun a tsintu e
na nge e tjako ni Nicolaitas, ni ningakon an jan an.

16 Méxin tintuenta ti ndakoa ko titikaonnta
ndo Dio. Ixi tuinxin tsjii janan ti stenta ko

tsetokianxin chujni ixi espada tachrjexin ro a.

17 *Ngisen chao tin en, tsinen nge e ndachro
Espiritue ndo Dio ngajin ngujngu ningo: Ngisen
tsjacha tsatsinga kain nge e tangi ko tsintuna i sen,

2:11 Ap. 20:14; 21:8. * 211 ti yuxin tsen en chujni segunda
muerte 2:17 Jn. 6:48-50.

sen me e Xrotja a sen juachaxin sine sen naa nutja
jichjian ko xrotja a sen naa ixro tjud, ko ngata a
Xro me e jitaxin naa nombre natjua ti chuxina
ninaa ngisen. Je o ngisen tsayé e ixro tsono e sen
xranchindatin in sen.”

Chijni kuayé e sen ni ngo tjajna Tiatira

18 'Tkjian xroon ngee tsayée ndo dangel
jitayakon en aséen sen ni ngo tjajna Tiatira: “Ja in
ndachro Chjen en ndo Dio, ngisen chonda jmakon
xranchi xroi jiche ko tutée ndo tongixin xranchi
chika sine jingi xro i.

19 Jan an néna kain nge e nche enta ko nona ixi
tsango tjaunninta ko tsango chuntianinta ko néna
jilan ixra nche enta. Ko nona ixi jai icha nche enta
ixra.

20 Jii kaxin nge e nchena i juaxruxin nche enta
iXi ja anta tajonnta juachaxin tjako nchri Jezabel
ko ndachro nchra ixi je e nchra nichja nchra chi-
jnie ndo Dio, ko nduaxina mee ixi jee nchra
nchekateya nchra sen nche e ixra ngajin, sine sen
ti tsikajon na ngajin idoloe na ko nchekateya nchra
sen tsjiakuenxin sen kaxin nchri.

217an an tja a nchra kaxin nchakon ixi tsintu e

nchra ti ndako a nche e nchra ko ti chonda nchra
itsjé xi, ko titikaon a nchra.

22 Ko jai tsajon juachaxin tsanga tsoni e nchra,
tsitsingata a nchra kania ko tsango tangi tson en
kain sen ndakuai juinche e na ti kuejuakao na
nchra ko tsachrjea chin mee tsintueja sen ti

ndakuaincheesen. . _ _
23 Ko chjenen nchri mee sintania xjan ko

tsen en xjan. Ko kain sen ningo tsono e sen ixi



Apocalipsis 2:24 viii Apocalipsis 3:1

jan an chuxin nge e xraxaon aséen sen. Ko sinta-

jenga sen na kondee ngujngu ti ndako a juinche e
sen.
24 Ko ja anta ko ikaxin sen ste tjajna Tiatira,

jaanta ti rueanta ti ndakoa tjako nchra ko
tjaun anta tsono anta nge e ndakua i kondee chi-
jnie Xixron anxrée, ko ja anta I xrotjainta inaa
juachjaon.

25 Ko nge e ti jian chondanta, tatsiinnta ngaya
asdanta ko me e ncheenta kain nchakon tsjija
jan an.

26 Ko sen tsjacha sinchee kain ngee tjaon
jan an kain nchakon ti tsjexinja kain ngee jii
ngata a nunte xasintajni, xrotja a sen juachaxin
tsetuen en sen kain tjajna.

27 Jafia Ndotdna chjana ndo juachaxin tset-
uan an, kaxon jafia je e sen tsetuen en sen tjajna

ko xrochonda sen naa ntakuto chika tsetuenxin
sen tjajna ko xrochjeka tjajna xranchi takinaaichi

tjatu o jafia tson en chujni me e.

28 Ko kaxon xrotjd a sen nchanotsé tingasafia
nduyo.

29 Ngisen chao tinen, tsinen nge e ndachro
Espiritue ndo Dio ngajin ngujngu ni ngo.”

3

Chijni kuayé e sen ni ngo tjajna Sardis
1°Tkjian nge e tsayée ndo dngel jitayakon en
aséen sen ningo tjajna Sardis: “Ja in ndachro ndo
chdnda yaato Espiritue ndo Dio ko chdnda yaato
nchanotsé: Jan an nona kain nge e nche enta, ko
noénaixi ndachro na stechonnta ko nduaxin ame e
ixija anta 6 tsikinteken ennta.



Apocalipsis 3:2 ix Apocalipsis 3:7

2 Xingama anta ko nche enta ti jian ti xrachao
sinche enta ixi ritsja a ti stenche enta ti ndakuai
jii ngajinxin™ ikon Ndotana Dio.

3 *Sintexifiaonta kain nge e jian kuaye enta ti
kuajon ndo Dio, tindoxinnta kain ti ndako a
kuanche enta ko titikaonnta kain ti jian. Sia
sinche anta ti jian, tsjaso ngajinnta xranchi naa
xiche e, ixi Xi me e noe ani ngiora tsii xa.

4 Ko xraste kaxin sen ntia tjajna Sardis
xranchekitja i sen manta steya sen, me e tsetsaa
sen manta tjud ko jan an tsajiki an sen ixi jafia
tikinixin en sen.

5> *Ko sen tsjacha tsatsinga kain ngee tangi
ko tsitikaonna sen, sen me e tsayé e sen manta
tjud tsetsaa sen ko sintamdi xranchi tinin sen
tl Xroon jitaxin xranchi tinin kain sen tsechon
kain nchakon ko jan an xrondachrjan ixi chuxin
sen ngajinxin ikon Ndotana ko ngajinxin sen dngel
chodnda ndo.

6 Ngisen chao tin en, tsin en sen nge e ndachro
Espiritue ndo Dio ngajin ngujngu ni ngo.”

Chijni kuayé e sen ni ngo tjajna Filadelfia

7 Tkjian nge e tsayé e ndo dngel jitayakon en
aséen sen ningo tjajna Filadelfia: “Ja in ndachro
ndo tjud, ndo nduaxin, ndo chdnda chika xitjeexin
ntachja tikinixin en ndo rey David. Ixi nchakon
tsantje e ndo ntachja xro an ngisen tsije e ntachja,
ko nchakon tsije e ndo ntachja ko xro an ngisen
tsantje e ntachja:

* 3:2 ngajinxin delante de 3:3 Mt. 24:43, 44; Lc. 12:39, 40; Ap.
16:15. 3:5 Ap. 20:12; Mt. 10:32; Lc. 12:8.

8 Janan noéna kain nge e nche enta, ko nga-
jinxinnta bakée naa ntachja jixrange e ko xro an
ngisen chodnda juachaxin tsije e ntachja. NoOna
ixi maski jié a juachaxin chondanta, kuitikaonnta
kain nge e tja on, ko naia tosua anta ixi chuxin-

ninta.
9Jan an sinta a ixi ni tsikitikaon Xixron anxrée

ko ndachro na ixi judio je e na ko nduaxin a me e,
je enatsakexin nantatuchi in na ngajinxin ja anta
ixi jafia tsikon na ixi jan an tsango tjua anta.

10 Ixi nduaxin kuitikaonnta ngee Kkuet-
uan annta, janan tayakon annta nchakon tsii
juachjaon ngata a kain chujni ste nunte xasintajni
ixi jafia tsikon ndotana Dio & nduaxin tsikitikaon
na chijnie ndo.

1 Janan tuinxin tsjii. Tatsiinnta ngaya
asdanta chijni kuaye enta ixi jafia ninaa ngisen
tsantsja inta corona juachanta.

12 *Sen tsjacha tsatsinga kain ti tangi, sen
Ndoténa Dio ko i naia tsachrjexin sen ntia. Ko
jan an xrokjin ngata a sen xranchi tin in ndo Dio
ko xranchi tin in tjajnée ndo, tjajna natjua, tjajna
Jerusalén, tsixin ngajni ti jii ndo Dio. Kaxon
xrokjin xranchi natjuad tsi ina jan an.

13 Ngisen chao tin en, tsin en sen nge e ndachro
Espiritue ndo Dio ngajin ngujngu ni ngo.”

Chijni kuayé e sen ni ngo tjajna Laodicea
14 'Tkjian nge e tsayé e ndo dangel jitayakon en
aséen sen ningo tjajna Laodicea: “Ja in ndachro
ndo nduaxin, ndo chronga kain ti nduaxin. Jan an

3:12 Ap. 21:2.

bake e ti xrangixixin juinchéfia ndo Dio kain nge e.
Ndachrjan ja in:

15 Jan an néna kain nge e nche enta. Ko noéna
ixi je a kain ti ndachrjan titikaonntana, je o kax-
ion nge e titikaonnta. Xrokuitikaonnta kain nge e
0 chana xroan nge e xrokuitikaonnta. Jaanta
stenta xranchi inda yasondao; chafia xrokjuinta
naa nda sua o chafa nda ikin.

16 Ixi kaxion ngee titikaonnta, mee jaanta
xranchi naa inda yasondao itjennta, méxin
tsantsjexinnta ro a.

17 Ko ndachronta ixi tsango itsjé nge e chon-
danta ko tsango jian stenta ko Xroan ngee
xrokonda anta. Ko jaanta noainta ixi Xroan
juaxruxin chonda asdanta ko noa inta ixi turuchu

asaanta ko ntakutsinnta. y
18 Méxin jan an ntakateyanta te nanta ngajin

jan an oro chaxro tsikachrjexin xro i ixi jafia Xro-
chondanta nge e nduaxin tjintee ko kaxon manta
tjud tsarianta, ko jafa tsikon ani ti turuchunta
ko te nanta ngajin jan an xroan colirio tsintjingi
ikonnta ixi jafia chao tsikonnta.

19#Ixi jan an tofia 0 ko tetuan an tikaon kain sen
tjud a; méxin tintu enta kain ti ndako a ko ikjannta
titikaonnta kain nge e tjaun ndo Dio.

20 Ntii ritjén ngandangi nduja, ritinga ntachja
ko riteya. Sid xXrojan ngisen jitin en téena ko
tsantje e sen ntachja, jan an tixin in ndo a sen ko

sineki ansen. . ) _
21 Ko ngisen tsjacha tsatsinga kain nge e tangi,

jan an xrotja a sen juachaxin tsake e sen ngajin
ti ritetuan an; xranchi jan an judcha kuatsinga

3:19 He. 12:6.

kain nge e tangi ko Ndotédna chjana ndo juachaxin
tsake e ti tetuan an je e ndo.

22 Ngisen chao tin en, tsin en sen nge e ndachro
Espiritue ndo Dio ngajin ngujngu ni ngo.”

4

Sen tajon juasaya ngajin ndo Dio

ITjume e jan an bikon jixrange e naa ntachja jii
ngajni.” Ko ti sen nichja kuin an sa 6, nichja sen
Séen xXranchi naa itjaot, ndo me e nichja na ndo
ijngo, ko ja in ndachijina ndo:

—Tajian ntiiixi tsjako a kain nge e tson en icha
tjume e.

2 Tuinxin kuii juachaxien Espiritue ndo Dio
ngajin ko bikon naa trono jii ngajni ko naa ngisen
jita a trono me e.

3 Ko ndo jitaa trono tsango jiténgixin ndo
xranchi naa ixro ndatin in jaspe o xro cornalina.
Ko ngandajin trono me bikon naa kunchecha
tsango chaxro tdngixin Xxranchi naa ixro ndatin in

esmeralda. ' L
4Ko kaxon ngande e trono me e bikon ijngo ikén

nod trono ko nti a jita a ikdn* no6 ndo tachrii, ko
manta tjud steya sen ko corona tsikofiaxin chika
oro steta a jaa sen.

5 *Ko trono tikinixin en ndo Dio tin enni nichja
sen, ko tjateé ko tongixin. Ko ngajinxin trono
kaxon jiche yaato xroi ko me e ti yaato Espiritue
ndo Dio.

* 4:1ngajnicielo T 4:1itjaoTrompeta * 4:4ikdnveinte 4:5
Ap. 8:5;11:19; 16:18; Ap. 1:4.

6 Ko ngajinxin trono bikon xranchi xrokjui naa
ndachaon tongixin Xranchi xroxrao.

Tjenka ko ngande e trono ste nod sen jichon ko
chonda sen me e itsjé jmakon sen ngajinxin sen ko

tuenxin sen. L _ _
7 Ko ti naa sen jichon tikonni xranchi naa ku-

jenda, ko ti yuxin sen jichdn tikonni xranchi naa
kuxinta, ko ti ninxin sen jichon tikonni xranchi
ikon chujni. Ko ti nodxin sen jichon tikonni
xranchi naa kutachikjan jitjanga.

8 Ko ti nod sen jich6n, ngujngu sen chonda
sen ikjaon nenechaan sen ko stechdnda sen itsjé
jmakon sen ngandajin sen ko ngaxinin sen, ko
tiie, nchakon stendachro sen:

Tjua, tjua, tjud ja anta,

Nchdina ndo Dio, jaanta chondanta kain
juachaxin.

Ja anta ndo 6 ritjennta sa 0,

ko richonnta jai

ko ja anta xrokjannta tsji inta ijngo.

9 Sen no6 sen jichén kain nchakon tajon sen
juasaya, ko juasie sen ngajin ndo Dio, ndo jita a
trono, ndo jichdn kain nchakon

10ko hora jafia nche e sen nog jichon, sen ikan
nod tachrii take exin ntatuchiin sen ngajin ndo
Dio ko tajon sen juasaya ngajin ndo jichdn kain
nchakon, ko tjanka sen corone sen ngajinxin
trono ko ndachro sen:

11 Nchdéna ko ja anta ndo Dio na nana,
ja anta tikinixin annta tsaye enta kain juasaya

ko tikinixin annta xrontatjunanta ja anta tsango
jlannta ixi kain juachaxin chondanta;

ko ixi ja anta juinchekochjiannta kain nge e ixi
jafia juefiaonta.

S

Xroon ko Xjantuchjon

I Tjume e bikon ngaya tja ndo ti jian, ndo jita a
trono, jitsé ndo naa xroon tsikjin sen ngaya ko
tuenxin ko tsikijeexin xroon ixi yaato sello.

2 Ko bikon naa ndo dngel chonda juachaxin ko
séen tjanchangi ndo ko ndachro ndo:

—¢Ngisen chonda juachaxin tsintjian sen sello ko
tsantje e xroon?

3 Ninaa ngisen jii ngajni ko nunte xasintajni
ko chringi inche juai tsantje e sen xroon ko juai
tsje e sen nge e ndachro xroon.

4 Ko jan an tsango tsjanga ixi kuichue a ninaa
ngisen chonda juachaxin chao xrokuantje e xroon
0 je o xrobikon sen nge e ndachro xroon.

> Tjume e naa sen tachrii ndachijina:

—Itsjangaia, ixi ntii jii Kujenda kuachrjenixin
tjajna Juda ko kuachrjenixin ndo Rey David. Ndo
me e juacha ko chonda ndo juachaxin chao tsan-
tje e ndo ko tsintjian ndo ti yaato sello chdnda
Xroon.

6Tjume e ngajinxin trono ko ti steno6 sen jichon
ko ngusine ti ste sen tachrii, ntia siin naa ndo
xrokjui xranchi Xjantuchjon,* tikonni xranchi
naatsikofiax0n na xjan ko chonda xjan yaato nte e
xjan ko yaato jmakon xjan. Mee xrondachro
yaato Espiritue ndo Dio tsixruan an ndo itsji nchijii
nunte xasintajni.

* 5:6 Xjantuchjon Cordero de Dio; Jesus

7Ko Xjantuchjon konchjifie e xjan tijii ndo jita a
trono ko itsé xjan xroon jid itja ndo ti jian.
8 Ko nchakon itsé xjan xroon me e, ti no6 sen

stechon ko sen ikan no sen tachrii bake exin
ntatuchi in sen tijii tutée Xjantuchjon. Ko ngujngu

sen chonda sen naa arpa, ko copa tsikofiaxin chika

oro jichre inda chaxro xraxe. Me e xrondachro

kain ti nichje e sen ndo Dio, kain sen tikinixin en
tjajnée ndo.

9 Ko sen noo jichon ko sen ikdn no sen tachrii
itsje sen naa soon natjua:

Je o ja anta tikinixin annta tsaye enta xroon

ko tsintjiannta ti sello chonda libro;

ixi ja anta naakofiaxGnnta na

ko jnianta kuenaxinnta chujni ste kain tjajna, sen
nichja kain ngigua, tjajna nchinchin ko tja-
jna ndua ixi xrokuayé e ndo Dio sen.

10 *Ja anta kuajonnta juachaxin ixi xrokjanna
rey ko taana sinta ana ixra ngajin ndo Dio
nanana,

ko kaxon kuajonnta juachaxin tsetuananna
nunte xasintajni.

11 Tjume e tsja a ko kuin an tée itsjé sen dngel ste
sen ngande e trono ko no sen jichdn ko ikdn no sen
tachrii. Ko ste itsjé millones sen.

12 Séen itsje sen:

Xjantuchjon, naakdfiaxdn na xjan,

méxin tikinixin xjan tsayé e xjan kain juachaxin
tsetuan an xjan

ko tsayé e xjan kain ti tjintee,

ko kain nge e tsono e xjan,

kain juachaxin ko kain juasiaina.

5:10 Ap. 1:6.

13 Kaxon kuin an ixi kain nge e juinchéfia ndo
Dio jii ngajni, nunte xasintajni, jii chringi inche ko
kain nge e jii chringi ndachaon ndachro:

Kain ja anta tdjonnta juasaya ngajin ndo jitaa
trono ko ngajin Xjantuchjon
ixi tikinixin en sen kain juachaxin ko kain nge e
jian ko kain juasaya kainxin nchakon.
14Ko noo sen stechd6n ndachro sen:

—TJaria tson en.

Ko sen ikan no sen tachrii bake exin ntatuchi in
sen, kuajon sen juasaya ngajin ngisen jichon kain
nchakon.

6

Yaato sello

1 Tjume e bikon ixi Xjantuchjon kuintjian xjan
naa sello ti yaato sello ko kuin an nichja naa sen
noo jichon ko nichja sen séen xranchi tjateé ko
ndachro:

—Xrokuia ko tsje é.

2 Ko jan an ritsja a ko bikon naa kunxin tjua.
Ko ndo jita a kunxin me e jichonda ndo naa arco
ngaya itja ndo ko tsikayé e ndo naa corona ko je e
ndo juacha ndo ti kue to ndo ngajin kain ti fiai ko
jafia sinche e ndo kain nchakon.

3 Ko Xjantuchjon hora kuintjian xjan sello
yuxin, kuin an ti yuxin sen jichon ndachro sen:

—Xrokuia ko tsje é.

4 Ko kuachrje inaa kunxin jatse. Ko ndo
jita a ba kuayé e ndo juachaxin tsantsje ndo kain
juaxruxin jii ngataa nunte xasintajni ko jafia
tséfia kichuu ngujngu chujni, ko kuayé e ndo naa
chika espada yao tsango ijié.

> Ko Xjantuchjon kuintjian xjan ti ninxin sello ko
kuin an nichja sen ninxin jichon ko ndachro sen:

—Xrokuia ko tsje é.

Ko ritsja a ko bikon naa kunxin tiie ko ndo jita a
ba jichdnda ndo ngaya itja naa balanza.

6 Ko kuin an nichja naa sen ngusine ti ste ti no6
sen jichon ndachro:

—Jeo naa kilo trigo tsinaxin ixi naa tomi

denario ko nii kilo cebada ixi naa tomi denario
kaxon. Ko nchetjafia inta aceite ko vino.

7 Ko Xjantuchjon kuintjian xjan ti noodxin
sello, tjume e kuin an nichja ti nodxin sen jichon
ndachro:

—Xrokuia ko tsje é.

8 Ko ritsja a ko bikon naa kunxin sine ko ti jita a
ba ndatin in Muerte. Ko tuenxin ti me e jirué e
tl tetuan an ti no xrabaa ni tsiken en. Ko kayui
me e kuayé e juachaxin tsetuan an ti nooxin parte
nunte xasintajni ixi tséfia na chujni ixi chika yao
ko tsenxin na jinta, ko tsenxin na ichin ko iku jie e
ts6fia chujni.

9 Ko Xjantuchjon kuintjian ti naoxin sello
ko bikon chringi trono aséen sen tsiken en ixi
kuanichja sen chijnie ndo Dio.

10Ko séen ndachro sen:

—Jaanta Nchdina tjudnta ko jiannta ko kain
nchakon ndachronta ngee nduaxin.  (Ngisa
sinchéfianta ijie ngajin ni Kkofiana, ni ste nunte
xasintajni?

11 Ko kuayé e sen manta tjua ko kuetuen en sen
ixi xrochon en sen ikaxin nchakon xroxetjaja sen
kichuu sen, sen nche e xra ngajin ndo Cristo, tsin-
tekenjan sen me e xranchi kuinteken en je e sen.

12*Ko bikon Xjantuchjon kuintjian xjan tiikjaon
sello, ko tsango tsanga kontenginunte. Ko chjiixro
konaxixe e xranchi naa manta tiie. Ko nchanitjao
konjatse xranchi ijni.

13 Ko nchanotsé jii ngajni kuitsinga ngataa
inche xranchi ntaa tajon tu higo tintji tuée ntaa,
nchakon chrinto tontsjenga ntaa.

14*Ko ngajni kuitjafia xranchi naa xroon xeeya.
Ko kain ijna ko nunte nchinchin jii ngusine
ndachaon kuindoxin no bake e.

15 Ko kain xi rey jii nunte xasintajni, ni tet-
uan an, ni chdnda itsjé tomi, xi tetuan an xi sol-
dado, ni tsango chonda juachaxin ko kain ni
nchenche e na ixra ko ni nai, kuintekema na
ngaxin in itjao™ ko ti ixro ntandoa ste ijna.

16 *Ko ndache na ijna ko ixro ntandoa:

—Titsingata aninta ixi jafia tsikon ana ndo jita a
trono ko Xjantuchjoen ndo Dio tsjankata ina ijie
ixi tsango jitofao Xjan,

17ixi 6 kuii nchakuen ndo Dio ko Xjantuchjoen
ndo sinchéfa sen ijie ko, ¢ngisen tsikixin en tsango
ijié juachjaon tson en?

7

Sen israelita chonda sello

1 Tjume e bikon nod sen dangel stexin tutée
sen, ngujngu sen stetsjee sen ngujngu ti nod
lado chonda nunte xasintajni: ku e, nijin, retuya
ko chjuya, sen me e stetingakon en sen chrinto

6:12 Ap. 11:13; 16:18; Mt. 24:29; Mr. 13:24, 25; Lc. 21:25. 6:14
Ap. 16:20. * 6:15 Itjao Cueva 6:16 Lc. 23:30.

ixi tsonchikaua chrinto ngataa inche, ngata a
ndachaon ko ngata a ntaa yua.

2 Ko kaxon bikon inaa ndo dngel kuixin chjuya
ko chonda ndo sellue ndo Dio, ndo jichon kain
nchakon. Ko ndo angel me e séen kuyako ndo
ngajin ti nod angel kuayé e juachaxin sinchenie
nunte xasintajni ko ndachaon,*

3ko ndachro ndo:

—Nchenie anta inche, ndachaon, ko ntaa yua,
tsjexinja tsakéena sello ntatjen sen nchee ixra
ngajin ndo Dio.

4 Ko kuin an ngijan in sen tsikaa sello, ko sen
me e ciento yuu ikdn ko no mil, sen tsikachrjenixin
ndo Israel.

5> Teyuu mil sen tsikaa sello tsikachrjenixin ndo
Juda ko teyuu mil sen tsikachrjenixin ndo Rubén
ko teyuu mil sen tsikachrjenixin ndo Gad,

6 teyuu mil sen tsikachrjenixin ndo Aser, teyuu
mil sen tsikachrjenixin ndo Neftali ko teyuu mil
sen tsikachrjenixin ndo Manasés,

7teyuu mil sen tsikachrjenixin ndo Simeo6n ko
teyuu mil sen tsikachrjenixin ndo Levi ko teyuu
mil sen tsikachrjenixin ndo Isacar

8 ko teyuu mil sen tsikachrjenixin ndo Zabulén
ko teyuu mil sen tsikachrjenixin ndo José ko teyuu
mil sen tsikachrjenixin ndo Benjamin. Kain senjii
tikinixin sen tjajnée ndo Dio ko kuayé e sen sellue
ndo.

Kueya chujni steya manta tjua

* 7:2 ndachaon mar

9Tjume e bikon kueya chujni tikinixin en nchijii
nunte xasintajni, ko xro an ngisen chao tseki ngi-
jan in sen me e. Kainko tjajna ndoa ko kain tjajna
nchinchin, kain ngigua stexin sen tutée sen tjenka
trono ko ngajin Xjantuchjont ko steya sen manta
tjua ko ngaya itja sen stetsé sen kajne.

10 Ko kain sen séen stetoyako sen ko ndachro
sen:

Ndo Dio chodnda jaina,
ndo jita a ngata a trono
ko kaxon Xjantuchjon,
kuajon sen juachaxin tsechonna kain nchakon.
11 Kain sen &ngel stexin sen tutée sen nganda-
jin trono ko ngandajin sen tachrii ko ti no6 sen

stechdn bake exin ntatuchiin sen ko kuisée sen
ngata a inche ngajin trono ko kuajon sen juasaya

ngajin ndo Dio

12ko ndachro sen:
Jana tson en.

Tsajonna juasaya ngajin ndo Dio
ixi tsango no e ndo ko tsango tetuan an ndo
ko tikinixin tsajonna juasiaina ngajin ndo.
Ixi tikinixin xrochonde ena ndo juasaya ixi tsango
chdnda ndo juachaxin
ko tsango tituan an ndo,
jafia sintu una kain nchakon. Jafia tson en.
13 Tjume e naa sen tachrii juanchangina ko
ndachro sen:
—Sen steyd manta tjud, ¢ngisen fia?, ko, ;tind
kui xin sen?
14*Ko jan an juata a:
—NCchana, ja anta no anta.

T 7:9 Xjantuchjon Cordero de Dio; Jests 7:14 Mt. 24:21; Mr.
13:19.

Ko je e ndo ndachro ndo:

—Sen jii tsiki Xin sen ti jii juachjaon ko tsango
tangi kuatsinga sen, sen tsikijmaxin mantée ko
tsikotjuaxin aséen sen ixi jnié Xjantuchjon.

15 Méxin jai ste sen tjenka trono ne e ndo Dio, ko
tiie, nchakon stenche e sen ixra ngaxin in ningue
ndo ko je endo tayakon en ndo sen ko xro annge e

tsintekon en sen. y _
16 Ko je e sen itsen a sen jinta ko tsen a sen inda

ko xrochjani sen ixi sué nchakon, ko chjiixro
sinchechjan i sen kaxon.

17 Ko Xjantuchjon jii ngusine trono tayakon en
ndo sen xranchi xrokjui kutuchjoen ndo, ko
tsajikao ndo sen ti no jitinga inda tajon juachaxin
tsechon chujni ko ndo Dio sinchexéma ndo
ndakon sen.

8

Yatuxin sello

1 Tjume e Xjantuchjon kuintjian yatuxin sello
chdonda xroon ko xroan nge e kuin enni ngajni
xranchi tu o hora.

2 Tjume e jan an bikon yaato sen dngel siin sen
ngajinxin ndo Dio ko ngujngu sen kuayé e sen
ngujngu itjao.

3 Ko kuii inaa ndo d4ngel jitsé ndo naa inti
tsikofiaxin chika oro, kuixin tjenka altar ko kuayé e
ndo itsjé tsjoxraxé tsjaaka ndo ixi jii tsikao
oracion ne e kain sen tsikjan chjen en ndo Dio ko
%sake e ngata a altar tsikOfiaxin oro ti jii ngajinxin

rono.

4Ko nchie tsjoxraxé bajinxin itja ndo dngel ikjui
tijii ndo Dio ko kao oracion ne e chjen en ndo Dio.

> *Ko ndo angel kua ndo inti, nti mee
juinchekaon ndo ixi xruitja jii ngata a altar ko
juanka ndo inti me e ngataa nunte xasintajni.
Mee kuinenni juatee ko kongixin ko tsango
kontengi nunte.

Itjao

6 Tjume e sen yaato angel, sen chdnda yaato it-
jao™, konchjifie e sen ixi tsanoa sen itjao me e.

7Ko ndo angel sa 6 kuanoa ndo itjao ch6nda ndo
ko kuaxi kuania ngata a nunte xasintajni tuni ko
xro 1 tsikintekjanxin ijni. Ko iche ti ninxin parte
nunte ko ntaa ko iche kain kayua.

8 Tjume e ti yuxin ndo angel kuanoa ndo itjao
chonda ndo ko naa ngee xranchi naa ijna ijié
jiche kuitsinga ngangi ndachaon ko ninxin parte
ndachaon ikjan ijni.

9 Ko kuen en ninxin parte kain nge e jii ngangi
ndachaon ko kaxon ninxin parte kain ntabarco
kuitjana.

10 Tjume e ti ninxin ndo angel kuanoa ndo itjao
chonda ndo ko naa nchanotsé ijié xingajinxin nga-
jnijiche nchanotsé xranchinaa xro iijié kuitsinga
ngata a ninxin parte ndajitinga ko ti no jitachrje-

toxin inda. ) o o )
11 Ko nchanotsé me e ndatin in Itsja, méxin ti

ninxin parte inda kontsja inda ko kueya chujni
kuen en ixi ti kontsja inda me e.

12 Tjume e ti nodxin ndo angel kuanoa ndo itjao
chonda ndo ko ti ninxin parte chjiixro, ninxin parte
nchanitjao ko ninxin parte nchanotsé konaxixe e
ko i bingasafiai. Méxin tingasadfai chjiixro ko

8:5 Ap. 11:19; 16:18. * 8:6 itjao Trompeta



Apocalipsis 8:13 xxiii Apocalipsis 9:5

nchanitjao ko nchanotsé ninxin parte nchakon ko
tiie.
13 Tjume e bikon ko kuin an naa kutachikjan
jitjanga ba ngusine ngajni ko séen jitoyako ba:
—iLastu, lastu, lastu sen ste nunte xasintajni
nchakon tsanoa ijngo nii sen angel tjao e sen ko 6
tsaxi tsanoa sen tjao e sen jai!

9

1Tjume e ti naoxin ndo angel kuanoa ndo itjao™
chdéndando ko jan an bikon naa nchanotsé kuitsin-
gaxin ngajni ngata a nunte xasintajni ko nchan-
otsé me e kuayé e chika xitjeexin tuye yaso e ko

naxixe e. ] _
2 Ko nchanotsé me e kuantje e tuye yaso e ko

kuachrje inchi xranchi inchi tachrjexin naa
itja ko inchi me e juinchekonaxixe e chjiixro ko
chrinto.

3Ko kuachrjexin i nchi me e kuchjua ko kain ba

bingd ba ngata a nunte ko kuayé e ba juachaxin
xranchi juachaxin chdénda kulantajoon jii nunte
xasintajni.

4 Kuetuen en ba ixi sincheniea ba kayua jii
nunte xasintajni ko ninaa ngee yua ko ninaa
ntayua. Je o sinchenie ba ni chondai sellue ndo
Dio ntatjen na.

5> Ko kuayé a ba juachaxin naats6fiaxén ba chu-
jni. Je o sinchenie ba na na 6 nchanitjao, ko ti
tsonie na mee xranchi tsonie ni tsijine e naa
kulantajoon.

* o1 itjao Trompeta

6 Nchakon me e chujni tsijine e ba, xrojuefiao
na xrokuen en na ko juai tsen en na ixi ti tsen en
chujni satsinge e na.

7 Ko kuchjua me e ste ba xranchi kunxin tikao
na nchakon te to na, ko ngata a jaa ba chonda ba

xranchi naa corona chika oro ko ikon ba tikonni
xranchi ikon chujni.

8 Chdnda ba xrajaa ba xranchi xrajaa naa nchri,
ko neno ba xranchi neno kujenda.

9 Ko je e ba chdnda ba naa chika tingakuenxin
ixi Xro an nge e tson en ba. Ko ti Xroin nene e ba
tin enni xranchi xroin itsjé carreta tingakjin itsjé
kunxin nchakon itji na tinteke to na.

10 Ko ntanée ba chonda ba chd a xranchi chdonda
kulantajoon ko ixi ché ba sinchenie ba chujni

nguixin na 6 nchanitjao.

11 Ko xi tetuenen kuchjua mee naa dangel
tikinixin en tuye yaso e ko naxixe e. Angel me e
ngigua hebreo ndatin in Abaddn ko ngigua griego
ndatin in Apolidn ko jii xrondachro sinchetjafia
kain nge e.

12Kome ejuachjaonsa ¢ kuatsinga ko xratitjdfia
ijngo yuu juachjaon ijié.

13 Ko tiikjaon ndo dngel kuanoa ndo itjao chénda
ndo ko kuin an naa tée sen nichja kuachrjexin
ngusine ti noo nte e altar chika oro ti jii ndo Dio.

14Ko ti tée sen nichja me e ndache ti ikjaon dngel
kuanoa itjao chonda ndo:

—Toxindangee ti nod sen dangel jixritee
ngandee inda jitinga tsango 1ijié ndatinin
Eufrates.

15Ko xindange e tino6 sen dngel ixi naats6fiaxon
sen ti ninxin parte chujni jii nunte xasintajni

ixi ndo Dio jafia juinchekonchjian ndo sen ixi
sinche e sen nge e kuetuen en sen hora, nchakon,
nchanitjao ko nano me e.

16 Ko kuin an ngijan in ni soldado jita a kunxin e
na, ni tse to, me e doscientos millones ni me e.

17 Ko jafia bikon konoxin itsjé kunxin ko ni
steta a ba chdnda na naa chika ntakuin na tin-
gakuenxin ixi Xro an nge e tson en na, chika me e
jatse chika ko yua xranchi ngajni ko sine. Ko jaa
kunxin tikonni xranchi jaa kujenda ko roa ba
tachrjexin i nchi ko xro i ko azufre.

18 Ko ti ninxin parte chujni kuinteken en na ixi
kanii nge e kuachrjexin roa kunxin me e xroi,

inchi ko azufre. ] . o
19 Ko juachaxin chonda kunxin me e tachrjexin

ro a ba ko ntanée ba. Ko ntanée ba jii xranchi
kunchee chonda jaa me e sincheniexin ba chujni.

20 Ko chujni kuenxina ixi inchi, xroi ko
azufre, ni mee kuintuea na juinchee na ti
ndako a ko kuintue a na kuajon na juasaya ngajin
Xixron anxreée ko tsango juefiao na idolo tsikOfiaxin
chika oro, chika plata, chika bronce, ixro ko ntaa,
idolo me e juaitikon, tien a ko chrji a.

21 Ko ni me e kaxon kuintue a na ti ndako a
kuanche e na, ti naabakofiaxdn na chujni ko
kuintue a na kuitikaon na ichin tuso ko ti chénda
na inaa nchrije a janchri e na ko ti te e kichuu na.

10

Ndo dngel ko naa xroon nchiin
1 Tjume e bikon inaa ndo dngel tsango choénda
ndo juachaxin xingajinxin ngajni, ndo me e jitsia
ndo naa itjui ko naa kunchecha jii ngata a jaa ndo

ko ikon ndo tdngixin xranchi chjiixro ko tutée ndo
jitsje e xranchi xro i jiche.

2 Itja ndo jitséxin ndo naa xroon nchiin
jixrange e, ko tutée ndo ti jian bake e ndo ngata a
ndachaon ko tutée ndo ti ikjon bake e ndo ngata a

inche.
3 Ko séen kuyako ndo xranchi tojie e naa ku-

jenda, ko ti juexin kuyako ndo, kuin enni tée yaato
juatee.

4 Ko juexin ndachro ti yaato juatee, janan 6
xrokjin nge e kuin an ko tuinxin kuin an naa sen
nichja jii ngajni ko ndachro:

—Tasintaxin a nge e ndachro ti yaato juatee,
jauatsono ajiiko xro an ngisen xrondache.

5> Ko ndo angel tsikakee naa tutée ngataa
ndachaon ko naa tutée ndo ngata a inche juatsi in
ndo itja ndo jian ngajni.

6 Ko nichjaxin ndo ixi ndo Dio, ndo jichén kain
nchakon, ndo juinchekonchjian ngajni ko nunte
xasintajni, ndachaon ko kain nge e jii ko ndachro
ndo angel:

—TI tsonchrjen a tson en kain ji i.

7 Nchakon xronichja yaatuxin ndo angel ko
tsanoa ndo tjaoe ndo, ¢ tsikonen kain ti tsin-
dachro ndo Dio sinchee ndo, ti Xxroan ngisen

kuano e ko sinche e ndo kain ti tsindache ndo sen
nche e xrée ndo, sen kuachronga chijnie ndo 6

sa 0.

8 Ti tée sen O kuinan kuixin ngajni, ijngo
nichja na ko ja in ndachro:

—Itjia ko chjija xroon nchiin jixrange e jia itja
ndo angel kuixin ngataa ndachaon ko ngataa
inche.

9 Tjume e ikjui ko juanchia a ndo angel xroon
nchiin ko je e ndo ndachro ndo:

—Itsé ko inte xron. Ngaya ro a tsojni xranchi
tsjeen kunoa, ko ngaya tsee itsja tsono a.

10Jan anitsé xroon nchiinjii ngaya itja ndo angel
ko juiné xron, ko nduaxin ngaya ro a xe e xranchi
tsjeen kunoa ko ngaya tse e kontsja.

11 Ko tuinxin kuituanna:

—Xrokonda xrochrja ngana ijngo nge e tson en,
ti nge e sinche e ndo Dio ngajin kain tjajna, kain
chujni, kain ngigua ko kain xi tetuan an.

11

Yuu sen xruanan ndo Dio xrochronga ngee
tsonen

1 Tjume e kuaya a naa ntaa tjatichuaxinni ko
kuituanna:

—Itjia ko tjatichu a ningue ndo Dio ko altar ne e
ndo ko tsje e ngijan in sen ste nti a, sen stetajon
sen juasie sen ngajin ndo.

2 *Ko tjatichua ia ntasien ningue ndo Dio ixi
nti a tsayé e ni je a tjajnée ndo Dio, ixi tsetuen en
na tjajna Jerusalén ko xrochonde a na juasaya tja-
jna, nii nano ko tu o.

3 Janan xroxruanan yuu sen nchee xrana,
tseyd sen manta tiie, xrochronga sen chijnina,
chijni nduaxin, nii nano ko tu o.

4Kayui sen me e xrochronga chijnina, sen me e
kayuintaa olivo ko kayui candelero ste ngajin ndo
Dio, ndo tetuan an nunte xasintajni.

11:2 Lc. 21:24.

> Ko sia xrojan chujni tjaun sincheni e sen, je e
sen tsantsjexin sen ro a sen xro i, xro i tsjaakaxin
sen chujni tjaun sincheni e sen ko tsen en na.

6Ko je e sen xrochdnda sen juachaxin tsije e sen
ngajni ixi tsaniai ichrin nchakon xronichja sen
chijnie ndo Dio ko xrochodnda sen juachaxin ixi
sinchekjan sen inda ijni ko sincheni e sen inche ixi
itsjé ichin kain nchakon tjaun sen.

7*Tjume e nchakon tsjexin xrochronga sen chi-
jnina, chijni nduaxin, tjume e kuée Xixron anxrée
tsachrjexin ba tuye yaso e ko tse to ba ngajin sen
ko tsjacha ba naatsofiaxdn ba sen.

8 Ko cuerpoe sen tsitsinga ti chaoé tjajna ijié ti
tsikofia na Nchdina Jesus nganito ntacru, ko ntia
nchekin in na Sodoma ko Egipto.

9 Ko nii nchakon ko tu o, kain ni tsixin jée tja-
jna, ni nichja jée ngigua ko nacion tsikonna sen
tsiken en sen jitsinga sen ko tsintue a na sen Xrox-

rabaa sen. . .
10 Ko ni nunte xasintajni juaxruxin tsintee na

tsikon na tsiken en sen, ko sinchéfia na kia ko
sinchekiton en kichuu na itsjé nge e ixi juaxruxin
ste na ixi tsiken en sen, sen tsixruan an ndo Dio,
ixi nchakon kuintee je e sen tsango tangi kuin-
tekatsinga na.

11 Ko kuatsinga kanii nchakon ko tu o, tjume e
ndo Dio juinchexechon ndo kayui sen kuachronga
chijnie ndo, ko bingatjen sen ko ni bikon tsango
xronka na.

12 Ko kayui sen kuinen sen séen nichja naa
ngisen jii ngajni ko ndachro:

—Tajiinta nti i.

11:7 Ap. 13:5-7; 17:8.

Ko jee sen kuajinin sen ngajni, naa itjul
juinchengajin in sen. Ko kain ni kuaningakon en
sen, bikon na sen.

13*Ko hora me e tsango kontengi nunte, ko texin
parte tjajna ijié chjenjin ko yaato mil chujni kuin-
teken en na. Ko kain ni jichdn, ni kuitu e, tsango
xronka na ko kuaxi na kuitikaon na ndo Dio jii
ngajni ko kuajon na juasie na ngajin ndo.

14 Na ti kon en yuxin juachjaon ko tuinxin tsii
juachjaon ninxin.

Itjao yaatuxin
15 Tjume e yatuxin &ngel kuanoa ndo itjao™
chdnda ndo ko ngajni kuin enni séen nichja itsjé
ngisen ndachro:
Kain juachaxien nunte xasintajni tikinixin en ndo
Dio ko ngisen kuinche e je e ndo, me e ndo
Cristo,

ndo tsetuan an kain nchakon. )
16 Ko ngujngu sen ikdnod tachrii ste ngataa

ntachaon en sen ngajinxin ndo Dio kuisée sen ko
kuajon sen juasie sen ngajin ndo Dio.

17Ko ndachro sen: _
Nchdina ndo Dio, tsango chondanta kain

juachaxin.
Ja anta ti 0 sa 6 bake enta, ti richdnnta jai
ko ja anta tsji inta ijngo.
Juasianta ixi juakonananta kain juachaxin chon-

danta
ko ¢ kuaxinta kuetuan annta nchijii nunte xasin-

tajni.
18 Kain chujni ste nunte xasintajni kofiao na,

11:13 Ap. 6:12; 16:18. * 11:15 itjao Trompeta

ixi 0 kuii nchakon ja anta sinchéfianta ijie ngajin
nha

ko ngajin ni tsiken en.

Ko nchakon me e tsajonnta nge e jian ngajin sen

juinche e xraanta, sen kuachronga chijni-
anta
ko ngajin sen titikaonnta,

chujni tsango tituan an ko chujnina i.
Ko sinchetjafianta ni juinchetjafia chujni bake e
nunte xasintajni.

19 *Tjume e xitje e ntachja ningue ndo Dio ti
jii ngajni, ko ngaxin in ningo tikonni ti jitjinga
nge e tsiketuan an ndo Dio. Ko tsango kongixin ko
tsango juatee ko tsango kontengi nunte ko tsango
kuania tuni.

12

Nchri ko kudragon

ITjume e konoxin ngajni naa nge e tsango ijié ti
chuxin ani: konoxin naa nchri ko manta jia nchra
tongixin Xranchi chjiixro ko chringi tutée nchra jii
nchanitjao. Ko jaa nchra jita a naa corona chonda
teyuu nchanotsé.

2Koje enchrayaanchra ichjan ko tuyako nchra
iXi tsango tiin nchra ixi 0 sinchejongie nchra
chjen en nchra.

3 Kaxon konoxin ngajni naa ngee ijié ti
chuxin ani: naa kudragon jatse ko chonda ba
yaato jaa ba ko ite nte e ba ko naa corona jita a
ngujngu jaa ba.

4 Ko ntanée ba bingajinxin ba ti ninxin parte
kain nchanotsé jii ngajni ko juanka ba nchanotsé

11:19 Ap. 8:5; 16:18; Ap. 16:21.

ngata a nunte ko kuixin ba ngajinxin je e nchra ixi
sine ba chjen en nchra tuinxin tsjongi e xjan.

5Ko je e nchra juinchejongi e nchra naa xjan xi,
Xjan me e tsetuen en xjan kain tjajna jii nunte xas-
intajni ixi naa ntakuto chika. Tjume e kuachrje e
nchra chjen en nchra, sakjui xjan ngajin ndo Dio

ti tetuan an ndo. _ . _
6Tjume e je enchrasabinga nchrantajie konti a

ndo Dio tsijikonchjian ndo no xrobake e nchra ko
nti a tayakon en ndo nchra nii nano ko tu o.

7 *Tjume e kuinteke to sen angel ngajni. Ndo
angel Miguel ko sen angel tetuenen ndo kuin-
teke to sen ngajin kudragon ko ni dngel tetuen en

ba.
8 Ko ixi juacha i ba ixro an juachaxin chénda ba

tsitu e ba ngajni.

9 *Méxin kuantsjexin ndo Dio kudragon ngajni,
me e kunchee ntaxi nchekin in na Xixron anxrée.
Je exancheye e xa chujni ste nunte xasintajni. Je e
Xa k{) kain ni dngel tetuen en xa kuitsinga ngata a
nunte.

10 Tjume e kuin an naa sen séen nichja ngajni
ndachro sen:

—O kuii juachaxien ndo Dio naina tsantsje
ndo ijie ko kuii juachaxin tsetuan an ndo Cristo
ixi 0 kuachrjexin ngajni Xixron anxreée tjankata a
ijie ngajin sen kichuuna, tiie, nchakon, jee xa
tankata a xa ijie ngajin sen, ngajinxin ndo Dio
na ina.

11 Sen kichuuna juacha sen ngajin Xi mee
ixi jnié Xjantuchjon™ ko ixi chronga sen chijni
kuayé e sen ko xronka i sen maski xrokuen en sen.

12:7 Jud. 1:9.  12:9Lc. 10:18. * 12:11 Xjantuchjon Cordero
de Dio; Jesus



Apocalipsis 12:12 xxxii Apocalipsis 13:1

12Méxinjaijuaxruxin tsintee kain sen ste ngajni.
Ko lastu sen ste ngata a nunte xasintajni ko kain ti
jichon chringi ndachaon ixi Xixron anxrée tsango
kofiao xa ixi xingajinxin xa ngajni ixi 0 noe xa
ixro an itsjé nchakon chonda xa.

13 Ko ti konoe kudragén ixi 6 kuitsinga
ba ngataa inche, kuaxi ba ruée ba nchri
tsijinchejongi e xjan xi.

14 Ko ndo Dio kuajon ndo yuu nenechaan ku-
tachikjan ngajin nchra ixi chao tsjanga nchra
satsinge e nchra kudragon, satsji nchra ntajie ti
no tsikasinchjian ndo Dio ko nti a tayakon en ndo

nchra nii nano ko tu o. _ o
15Ko kudragon tsango yee inda kuantsjexin ro a

ba ko juinchéfia ba naa indajitinga ixi jafia tsin-
gakjin inda nchrime e.

16 Ko inche bingijna nchra ixi xitje e nche, nti a
bikia inda kuachrjexin ro a kudragon.

17Tjume e tsango kofiao kudragén ngajin nchra,
méxin ikjui ba kue to ba ngajin ni kichuu nchra,
ngajin sen titikaon nge e tsiketuan an ndo Dio ko
xratitikaon sen chijnie ndo Jesucristo.

18 Ko ti kudragon chénen ba ngandee
ndachaon.

13

Yuu iko jie e tsango chjinga ste
1 *Hora juasin ngandee ndachaon, bikon
kuachrjexin ndachaon naa iku tsango chjinga
jii, iku me e chonda ba yaato jaa ba ko ite ntee
ba, ko ngujngu nte e ba chdnda naa corona ko

13:1 Ap. 17:3,7-12.

ngujngu jaa ba chonda naa chijni nichjangi e ndo

Dio.
2 Tku tsango chjinga jii bikon jii ba xranchi naa

kutigre ko tutée ba ste xranchi tutée kuoso ko ro a
ba jii xranchi ro a kujenda. Ko kudragon kuajon
ba kain juachaxien ba ngajin iku tsango chjinga
jii.

3Ko naa jaa iku tsango chjinga tsango tsikoni e,
xraxrokuenxin ba ixi ti tsikonie mee, ko 6
tsikoxruen en ba. Ko kain chujni ste nunte xas-
intajni tsikikon na ixi tsikoxruen en ba, méxin
juaxruxin rué e na ba.

4 Ko kuajon na juasaya ngajin kudragon ixi je e
ba kuajon ba juachaxin ngajin iku tsango chjinga
jii, ko kaxon kuajon na juasaya ngajin iku tsango
chjinga jii ko ndachro na:

—¢Ngisen Xrokjui xranchi iku tsango chjinga ko
ngisen xrojuacha ngajin ba?

5 Ko iku tsango chjinga kuayé e ba juachaxin
xronichjangi e ba ndo Dio ko kain nchakon tset-
uan an ba yuu kan ko yuu nchanitjao.

6 Ko jafia juinche e ba, nichjangi e ba ndo Dio ko
nichjangi e ba xranchi tin in ndo ko ti jii ndo ko
kain sen ste ngajin ndo.

7Kaxon tsikayé e ba juachaxin tsetoka o ba sen
titikaon ndo Dio ko tsjacha ba tsetuen en ba sen,
ko kuayé e bajuachaxin tsetuen en ba kain chujni,
kain tjajna, kain ngigua ko kain nacion.

8 Kain ni nunte xasintajni kuajon na juasaya
ngajin iku tsango chjinga jii, kain ni jitaxina
xranchi tin in na ngaya xroon ti jitaxin kain sen

tsechon kain nchakon ti xrako a nunte xasinta-
jni, me e xroen Xjantuchjon, Xjantuchjon tsikajon

ndo Dio kuen en.

9Ngisen chao tsin en, xrokonda tsin en sen.

10Ni tije e ndo achjiso inaa chujni, kaxon je e na
tikinixin tsije e na ko ni naat6fiaxdn naa chujni ixi
chika espada, kaxon je e na chika espada tsenxin
na. Jii xrondachro ixi sen tjajnée ndo Dio tsik-
ixin en sen tsatsinga sen kain ti tangi ko tsintue a
sen xrochuntia sen ndo Dio.

11 Tjume e bikon kuachrjetaon inche inaa iku
tsango chjinga jii, chonda ba yuu nte e ba xranchi
nte e kutuchjon ko nichja ba xranchi nichja ku-
dragon.

12 Tku yuxin tsango chjinga jii chénda ba kain
juachaxin xranchi juachaxin kuachodnda iku
sa0 ko kuanchee ba xrée iku chjinga jii sao.
Nchekateya ba kain chujni jii ngataa nunte
xasintajni xrokuajon na juasaya ngajin iku tsango
chjinga jii sa 0, iku tsikoxruen en ti tsikoni e ba.

13 Kaxon juinche e ba itsjé ixra ijié xranchi ti
xingajinxin ngajni xroi ngata a inche ngajinxin
ikon kain chuj ni.

14 Tku yuxin tsango chjinga jii juincheye e ba
itsjé chujni ixi ti ixra ijié juinche e ba ixi tsikaye e
ba juachaxin tsikajon iku sa 6 tsango chjinga jii,
ko juinchekateya ba chujni ixi sinchéfia na naa
tjatu o xrotsje e xranchijiiiku sa 0, iku tsikoni e ixi
chika espada ko kuen a ba.

15 Ko iku yuxin tsango chjinga jii kuayé e ba
juachaxin ixi tjatu o tikonni xranchi iku sa ¢ tsi-
jinchekonchjian chujni, tsayé e juachaxin tsechdén
ixi jafia chao xronichja ba ko chao tsetuan an ba
ixi tsen en kain ni tsajon a juasaya ngajin ba.

16 Kaxon kuetuanan ba ixi kain chujni
xrochonda na naa chji e na, itja na ti jian o ntatjen
na, kain chujni, ijié ko ichjan, ni chonda tomi, ni
noa ko ni nchejinche e na ixra, ko ni tetuan an,
kain na xrochdnda na chji e na.

17 Ko xro an ngisen chonda juachaxin tse na o
sinchekji sia chondai na chjie na, ti xrondachro
xranchi tin in iku tsango chjinga jii 0 numeroe ba.

18 Jii xrokonda icha xrokuienxinnta. Ngisen

tienxin chao xrokonoe sen numero chonda iku
tsango chjinga jii ko numero me e xrondachro

xranchi tin in chujni, ndmero me e ikjaon ciento
sesenta y seis (666).

14

Soon xrotsje ciento cuarentay cuatro mil chujni
1*Tjume e jan an bikon Xjantuchjon jixin tutée
Xjan ngataa ijna Sion. Ntia jikao ndo ciento
cuarenta y cuatro mil chujni jitaxin ntatjen sen
nombrée Xjantuchjon ko nombrée Ndotée ndo.

2 Ko kuin an naa ngisen nichja, tée sen kuixin
ngajni, tin enni xranchi xroin yee inda jitinga o
xranchi séen tjateé, ko xranchitin enni ti ste kueya
sen, sen stetinga sen arpa.

3 Ko stetsje sen naa soon natjua tjenka trono, ti
ste nod sen jichon ko sen ikan ko no tachrii. Xro an
ngisen chonda juachaxin chao xrotsje soon me e;
je o sen ciento cuarentay cuatro mil, sen tsikayé e
juachaxin tsechon kain nchakon ti xrabake e sen
nunte xasintajni.

14:1 Ap. 7:3.

4 Sen jii 6 kuachondai sen inaa nchri jea
janchri e sen ko tsango tjua aséen sen, ko kuarue e
sen Xjantuchjon nguixin ti no bakaji ndo. Sen
jii kuinche e ndo Dio sen xranchi naa ngee sao
xrokuayé e ndo ko Xjantuchjon.

> Je e sen nai a juincheya sen ko xro an nge e ti
ndako a juinche e sen, je e sen tjua aséen sen.

Nge e chronga nii sen dngel
6 Tjume e bikon inaa ndo angel jitjanga ngu-
sine ngajni jichronga ndo chijni jian, chijni naia
tsjexin, ti tsinen kain ni nunte xasintajni ko
tsin en kain nacion, kain chujni, kain ngigua ko
kain tjajna.
7Ndo angel me e séen kuyako ndo ko ndachro

ndo:
—Xrakuen anta ndo Dio ko tajonntajuasaya nga-

jin ndo ixi 0 kuii nchakon sinchéfia ndo ijie.
Téjonnta juasaya™ ngajin ndo, ndo juinchéfia nga-
jniko nunte xasintajni ko ndachaon ko no jitonox-
ixin inda.

8*Tjume e kuii inaa ndo dngel, ko ndachro ndo:

—O kuitjafia, 6 kuitjafia tjajna Babilonia, tjajna
jjié. Ni tjajna me e juinchekateya kain nacion
xrokuii na vino, ko tjume e juinche e na kain ti
ndako a, ti chonda na inaa nchri je a janchri e na.

9 Tjume e konoxin ndo angel ninxin ko séen
nichja ndo:

—Sia xrojan ngisen tsajon juasaya ngajin
iku sad tsango chjinga jii ko ngajin tjatuo
tsikachrjeya ba o kaxon sid tsituexin na tsayé e na
chji e ba ntatjen na g itja na,

* 14:7 juasaya respeto, honor  14:8 Ap. 18:2.

10 méxin tsayé e na kain juafiaue ndo Dio ko
tsango tangi tson en na. Tsikaonxin na ngajinxin
sen angéel ndo Dio ko ngajinxin Xjantuchjon ixi
xro i ko ixi azufre jiche.

T nchitachrjexin xro i nai a tsjexin nchi. Kain
nchakon tsajin in i nchi ko ni kuitikaon iku sa 6
tsango chjinga jii ko tjatuo tsikachrjeya ba ko
kaxon ni jitaxin ngataa xranchi tinin ba, tiie,
nchakon jua i tsjoké e na.

12 Méxin nchakon tsii ji i xrokonda sen titikaon
ndo Dio tsikixin en sen tsatsinga sen kain ti tangi,

ko tsintue a sen xrochuntia sen ndo ko tsitikaon
sen nge e kuetuan an ndo ko xrokonda tsjako sen

ixi chuntia sen ndo Jesus.

13 Tjume e kuin an naa tée sen nichja kuixin
ngajni ko ndachro:

—Ikjian jii: “Jai Xrangixin juaxruxin tsake e sen
titikaon Nchdina ko tsen en sen.”

Jadn, ndachro Espiritue ndo Dio, iXi jee sen
tsjoké e sen, isinche a sen ixra tangi kuanche e sen
ixi ndo Dio tsjenge e ndo sen na ixi ti jian ixra
juinche e sen.

Xrangixin xroxraka nge e kofia ngata a nche

14 Tjume e bikon naa itjui tjua ko nti a jita a naa
ndo jitsje e xranchi Chjen en ndo Dio, xXjan jongi e
xranchi chujni, ko naa corona chika oro jita a jaa
ndo ko yaa ndo naa joso tsango yao.

15 Tjume e inaa ndo dangel kuachrjexin ndo
ni ngo ko séen nichje e ndo ngisen jita a itjui ko
ndachro ndo:

—Tjangixian tonchrijian ixi joso ixi 0 Kkuil
nchakon tsandaa ixi 6 tsicha nge e tsikofia nunte
Xasintajni.

16 Ko ndo jita a itjui juinchekatsinga ndo joso
nguixin nunte xasintajni ko jud ka ndo ngee

tsikofia. ) ) o
17 Tjume e inaa ndo angel kuachrjexin ndo

ningo jii ngajni ko kaxon tikao ndo naa joso
tsango yao.

18 Ko ti altar kuachrjexin inaa ndo angel, ndo
me e tetuan an ndo xro i ko séen ndache ndo ndo
angel chonda joso yao:

—Tonchrijian ixi joso yao itsjé tu uva tsikofia
nunte xasintajni ixi ¢ tsichje itu.

19Ko ndo dngel juinchekatsinga ndo joso ngata a
nunte ko konchrinjin ndo tu uva tsikofia nunte ko
bengachjian ndo tu ti no tseeneni tu. Jii xron-
dachro, ndo Dio tofiao ndo ngajin chujni.

20*Ko kuayaa na tu uva ngande e tjajna ko ti no
kuenexin na tu kuachrjexin tsango yee ijni, kuiji
ijni noi ti jikaxin chika teya roa kunxin ko nii
ciento kilometro binga ijni.

15
Yaato dangel ko yaato ichin tsjexixin tsoniexin chu-
jni
1 Bikon ngajni inaa ixra ijié: yaato ndo angel
chénda ndo juachaxin ngajin yaato ichin tsoniexin
chujni nunte xasintajni. Jii xrondachro tsango
jitofiao ndo Dio.
2Kaxon bikon naa nge e xranchi naa ndachaon
tsikjan xranchi xroxrao tsintekjanxin ixi Xroi.
Tjenka nti a siin sen juacha kuatsinga kain nge e
juinche e iku tsango chjinga jii ko ti tsikachrjeya
xranchi je e ba ko kaxon numero xranchi tin in ba.

14:20 Ap. 19:15.

Sen me e siin sen ngata a ndachaon ko stetsé sen
arpa tsikajon ndo Dio ngajin sen.

3 Ko itsje sen soon kuantsje ndo Moisés, ngisen
juinche e xrée ndo Dio, ko sden Xjantuchjon,
ndachro:

Tsango ijié nge e nche enta

ko tsango jian kain nge e tsijinchéhanta.
Jaanta Nchana ndo Dio, ndo chonda Kkain
juachaxin.

Ndako ko nduaxin chao nche enta kain nge e.

Jaanta Rey tetuan annta kain nchakon ngata a
nunte xasintajni.

4 ¢Ngisen Xxroxrakon a ngajinnta, Nchéna?

¢Ngisen tsajon a juasaya ngajin ja anta?

Je o ja anta tsango tjuanta.

Kain ni nchijii nunte xasintajni tsajon na juasaya
ngajinnta

ixi bikon na kain ixra jian tsijinche enta.

> Tjume e bikon ngajni ko nti a xitje e ningo ti
jitinga nge e tsiketuan an ndo Dio.

6 Ko ningo kuachrjexin yaato ndo dngel tikao
sen yaato ichin. Steyd ndo manta tjintee tjua ko
chaxro tongixin ko steteya ndo cinta chika oro.

7Naa sennod stechénkuajon naa copajitjia vino
kuayé e ngujngu yaato ndo angel, ko yaato copa
me e xrondachro ti tofiao ndo Dio, ndo jichon kain
nChakon. . . . . . . . 3 s eee s

8 Ko ngaxin in ni ngo kaon inchi ti ti xin ti ijié
juachaxin chdndando Dio ko xro an ngisen chdnda
juachaxin tsatsinga ngaxin in ni ngo tsatsingaja ti
yaato ichin tikao ti yaato ndo angel.

16

Yaato copa tjinga juafiaue ndo Dio

1 Kuin an naa tée sen nichja tsango séen kuixin
ningo, ko ndache sen yaato ndo angel:

—Itjinta ko tjintjinta ngata a nunte xasintajni ti
jitjid yaato copa juafiaue ndo Dio.

2 Tjume e ndo angel sa 6 kuii ndo ko kuintji
ndo ti jitjia copee ndo ngata a nunte xasintajni ko
ngata a kain chujni chdnda chjie ne e iku tsango
chjinga jii, ko ni bakajon juasaya ngajin ti tjatu o
tsikachrjeya ba, ko ti tjid copa me e naa ichin fia i
ko tsango ixra chin.

3Ndo angel yuxin ikjui ndo ko kuintji ndo tijitjia
copee ndo, ngata a ndachaon ko ndachaon ikjan
indaijni, xranchijnié naatitsiken en ko kainnge e
jichon ngangi ndachaon nda kuen en.

4 Ko ndo angel ninxin kuintji ndo ti jitjid copee
ndo ngata a ndajitinga ko ngata a ti no jitonoxixin
nda ko ikjan nda ijni.

5 Tjume e kuin an nichja ndo angel tetuen en
inda ko ndachro ndo:

—Ndo Dio jian jaanta. Nchaina tsango tjua
ja anta, ndo Dio, ndo jichon sa 6 ko ndo jichon jai
ko ndo jian nchéfia ijie,

6ixi ni ningakon annta kéfia na sen kuachronga
chijnianta ko sen tjud aséen, méxin jal ja anta
tdjonnta ijni tsii na ixi kondeexin ti ndako a
juinche e na.

7 Kaxon kuin an tée naa sen kuixin altar ko
nichja sen:

—Ja anta nduaxin Nchaina, ndo Dio, jaanta
chondanta kain juachaxin ko jian ko ndako
nchéfanta ijie.

8 Tjume e ndo dngel nodxin kuintji ndo ngee
jitjid copee ndo ngataa chjiixro, ko chjiixro
kuayé e juachaxin sinchechjan kain chujni ixi
Xro 1.

9 Kain na tsango ichjan na ko maski jafia kuin-
tekon en na, kuitikaon a na ndo Dio ko kuajon ana
juasaya ngajin ndo; chafia nichjangi e na xranchi
tinin ndo, ndo chodnda juachaxin ngataa kain
ichin me e.

10 Tjume e ndo angel na 6xin kuintji ndo ti jitjia
copee ndo ngata a trono ne e iku tsango chjinga jii.
Tjume e ti no baketuanxin iku tsango chjinga jii,
nti a konaxixe e. Ko chujnijuinetja na nejen na ixi
tsango tiin na.

11 Ko ixi tsango tiin na ko tsango tangi kon en na,
nime e kuintue ana tindako a banche e na ko icha
nichjangi e na ndo Dio, ndo jii ngajni.

12 Tjume e ndo &ngel inkjaoxin kuintji ndo ti
jitjid copee ndo ngata a ndajitinga ijié ndatin in
Eufrates. Ko nda me e xema inda ixi chao tsin-
tekatsinga xi rey tsi xin chjuya.

13 Ko bikon ixi ro a kudragon, ro a iku tsango
chjinga jii ko ro a xi ndako a bajako kuachrjexin
nii espiritu fia i tikonni xranchi kurrana.

14 Espiritu ji i, espiritue Xixron anxrée kuanche e
ixra ijié. Kuintekachrje espiritu jii ixi tsja o kain
Xi rey ste nunte xasintajni ixi tse to xa nchakon
ndo Dio sinchéfiando ijie ngajin kain chujni, ni ste
nunte xasintajni.

15 *Méxin ndo Dio ndachro ndo: “Jan an ¢ tu-
inxin tsjii Xranchi naa xiche e. Juaxruxin tsintee
sen tejua i ko steyd mantée sen ko je a turuchu ste
sen, ixi jafia tsosue a sen ixi turuchu ste sen.”

16 Ko espiritu flai juao kain xi rey nunte
ndatin in Armagedon, ngigua Hebreo xrondachro
jii.

17 Tjume e yatuxin ndo dngel kuintji nge e jitjia
copee ndo ngataon chrinto, ko ngaxin in ningo
jii ngajni kuin enni naa tée sen nichja tsango séen
ndachro:

—O juexin kon en kain nge e.

18 *Ko kongixin ko kuin enni tsango séen juatee
ko tsango kontengi nunte xranchinai a bikon chu-
jni kontengi nunte.

19 Ti tsango soji kontengi nunte nii xitje e inche
tjajna Babilonia ko kain tjajna jié ste nunte xasin-
tajni chjenjin tjajna. Ko ndo Dio xraxaon ndo ixi
xrojuincheni e ndo ni tjajna Babilonia ko tsango
juincheni e ndo na ixi tsango kofiao ndo ngajin na.

20 *Ko kain nunte ste ngusine ndachaon ko ijna
naakuitjéﬁaxén.

21 *Ko ngajni kuaniaxin tuni tsango ndantua,
xranchi yuu kan kilo yexin ngujngu tuni. Ko
chujni icha nichjangi e na ndo Dio ixi jaiia kon en,
ixi Xratja na tuni.

17

Tsikaon nchri chonda itsjé xi

16:15 Mt. 24:43, 44; Lc. 12:39, 40; Ap. 3:3. 16:18 Ap. 8:5; 11:13,
19. 16:20 Ap. 6:14. 16:21 Ap. 11:19.

1Ti yato ndo angel chdnda yaato copa, naa ndo
me e ndachro ndo:

—Xrokuia ko tsjakoa xranchi tsikaon nchri
chodnda itsjé xi, nchri jii ngata a ndachaon.

2Xirey tetuan an nunte xasintajni kuejuakao xa
nchra, juinche e xa ti ndako a ko ni nunte xasinta-
jnikoanxin na ixi vino tsikajon nchra ngajin na ko
ndakua ijuinche e na.

3 *Tjume e Espiritue ndo Dio juinchenoxin ndo
naa nge e bikon ko ndo angel biki an ndo ntajie ko
bikon naa nchri jita a naa iku jatse tsango chjinga
jii, ko nchijii ba jitaxin chijni nichjangiexin na ndo
Dio ko chonda ba yaato jaa ba ko ite nte e ba.

4Koje enchrajid nchra manta tiie jatse ko kaxon
jatse, ko tsikitsojin nchra kueya nge e tsikdfiaxin
chika oro ko ixro chaxro tsango tjintee ko kaxon
ixro perla. Ko ngaya itja nchra jia naa copa chika
oro jichrexin ijie ko ti ndako a ko kain ti fiai tsi-
jinche e nchra.

5> Ko ntatjen nchra jitaxin naa chijni xroan
ngisen tienxin ko jain jitaxin: “Tjajna ijié
ndatin in Babilonia, me e xrokjui xranchi janée
kain nchri tejuakao itsjé xi ko kain ni nchee ti
ndako a jii nunte xasintajni.”

6 Ko bikon ixi je e nchra tsikoan nchra ixi jnié

kain sen titikaon ndo Dio ko sen tsiken en ixi
kuachronga sen ti titikaon sen ndo Jesus. Ti bikon

jiitsango juinchexronkana.
7Tjume e naa ndo angel ndachijina ndo:

—¢Sonda Xxronka? Jan an xrontatjua nge e xron-

17:3 Ap. 13:1.

nchra chonda ba yaato jaa ba ko ite nte e ba, jii
Xro an ngisen no e.

8*Jku tsango chjinga jii bikuan 6 seno bake e ba
ko jai ikoa ba. Ko iku me e 6 mero tsachrjexin
ba tuye yaso e ko ti naxixe e ko je o tsachrje ba
ixi ndo Dio sinchetjafia ndo ba. Ko ni ste nunte
xasintajni, ni jitaxina xranchi tinin na ngaya
Xroon, Xroon 0 jitaxin xranchi tin in sen tsechén
kain nchakon, xroon me e ¢ jii xroon nchakon
Xro an nge e bake e ngata a nunte xasintajni, je e
ni me e xroxronka na hora tsikon na ba ijngo iku
tsango chjinga jii; iku me e ¢ seno bake e ba, ko jai
ko a ba ko xrokjan tsii ba.

9 'Ngisen chao tsienxin jii xrokonda jian
tsienxin sen: Ti yaato jaa ba xrondachro ti yaato
ijna jita a nchri chdnda itsjé xi.

10 Ko kaxon ti yaato jaa ba xrondachro yaato xi
rey, ko na 6 xi rey me e ndakuen en xa ko naa xi
rey xrajitetua an xa ko i naa xi rey xrati a xa. Ko
nchakon tsii xirey me e, tsjé a nchakon tsetuan an

a.

11 Ko iku tsango chjinga jii 6 bake e ba seno
ko jai tikon ani ba, me e ti jnixin Xi rey; jee xa
tikinixin en xa ti yaato xi rey ko xi me e tsitjafia xa.

12 ’Ko ti ite ntee ba bikuan mee ite xi rey
xrati a nchakon tsinteketuan an xa. Ko tjumee
tsintekayé e xa juachaxin, xranchi naa hora tset-
uan an xa ko kaxon tsetuan an iku tsango chjinga
jii.

13 Kain ite xi rey jii naakua naa ngee xron-
dachro xa ixi tsajon xa juachaxin icha tsetuan an
iku tsango chjinga jii.

17:8 Ap. 11:7.

14 Kain xi me e tseto xa ngajin Xjantuchjon ko
Xjantuchjon™ tsjacha xjan ngajin kain xi me e ixi
je e ndo Nchée kain chujni ko je e ndo naa Rey
tetuen en kain xi rey. Ko sen ste ngajin ndo, ndo
Dio tsikiye e ndo sen ko kuinche e ndo sen, ko sen
me e jian chuntiat sen ngajin ndo.

15 Kaxon ndachijina ndo angel:

—Ndachaon bikuan, ndajita a nchrichdndaitsjé
Xi, me e xrondachro kueya tjajna, kueya chujni,
kueya nacion ko kueya ngigua.

16 Ko ti itef nte e iku tsango chjinga jii bikuan
ko je e ba xraningakon en ba nchri chonda itsjé
Xi, tsjdnka ba nchra ko sinchetorucho ba nchra ko
sine ba ntau e nchra ko tsjaaka ba nchra ixi xro i.

17 Ixi ndo Dio bake e ndo ngaya aséen kain xi
rey me e sinche e xa ti tjaun je e ndo, jafia naakua
nge e xrondachro xa ixi tsajon xa juachaxien xa
ngajin iku tsango chjinga jii, ti xroxetjaja nchakon
tson en kain nge e tsindachro ndo Dio.

18 Nchri bikuan, me e tjajna ijié tetuen en kain
Xirey jil nunte xasintajni.

18
Kuitjafia nchijii tjajna Babilonia

I Tjume e bikon inaa ndo &ngel xingajinxin ndo
ngajni, je e ndo tsango chonda ndo juachaxin, ko
nunte xasintajni tsango bingasana ixi tongixin ndo
angel me e.

2*Ko tsango séen kuyako ndo dngel ko ndachro
ndo:

* 17:14 Xjantuchjon Cordero de Dio; Jesius T 17:14 chuntia
tenerfe % 17:16itediez  18:2 Ap. 14:8.

—XKuitjafa, 6 kuitjafia tjajna ijié, tjajna Babilo-
nia. Ntia ikjan ndoa ni fiai ko ntia jii kain
espiritue Xixron anxrée. Nti a ste kakée iko fia i, iko
tjanga ko tsango tonchi eni.

3 Kain tjajna koanxin na ko juinchetjafiajin na
ixi vino ndakoa juinchekji nchra, ko kain xi rey
nunte xasintajni kuejuakao na nchra juinche e na
ti ndako a. Kain ni te na ko nchekji itsjé juacha na
me juinchetjafa aséen na.

4Tjume e kuin an inaa ngisen nichja tée kuixin
ngajni ko ndachro:

—Tachrjexinnta fia ixi ja anta titikaonntana ixi
tsama inta jiee na ko ja anta tsikaon anta ko xro an
nge e tson annta xranchi tson en je e na.

5 Ixi tsango itsjé ti ndakoa juinche e nchri me e,
kuanche e nchra, méxin kofiao ndo Dio ixi Xraxaon
ndo kain jii.

6 Chje énta nchra xranchi je e nchra juinche e
nchra ngajin ikaxin na. Kain ti juinchee
nchra yuu tjenge enta nchra na. Ko ti copa
juinchekonchjian nchra ixi vino ndakoa, jafa
yuu tikie enta nchra kaxon.

7 Je e nchra tsango juinchejié aséen nchra ixi
kuachondanchra kain nge e tjaun nchra, méxin jai
icha ijié juachjaon tsatsinga nchra ko tsango xrot-
sjanga nchra. Ixi je e nchra ndache aséen nchra:
“Ntiiritjén xranchinaa nchritsango tituan an, ixi
je a kdn ana ko nai a tsikon ti tangi.”

8 Méxin naakua nchakon tsii kain juachjaon
ngata a nchra, ko tangi tson en nchra, juachjaon
ko jinta tsatsinga nchra ko tjume e xro i xrochexin

nchra ixi Nchaina ijié juachaxin chonda ndo ko
sinchéfia ndo ijie ngajin nchra.

9 Kain xi rey ste nunte xasintajni, xi kuejuakao
nchra ko kaxon juinche e xa ti ndako a xranchi
je e nchra, chinga tsono e xa ko xrotsjanga xa ko
tsuyako xa ixi tsikon xa i nchi jitachrje ti jichexin

nChra. 7 3 .7 3 .
10 Xroxronka xa méxin ikjin tsikonxin xa

xranchi jitikaon nchra ko tsuyako xa ko
xrondachro xa:

—Lastua ja a tjajna ijié, tjajna Babilonia, tja-
jna tsango baketuan an. Lastua ixi tsango taka
kuitjafia juachaxin kuachonda ja a, ixi naakua
hora tsonchrjenen ti tsjenga na jaa ixi ngee
juinche e.

11 Ko ni tena ko ni nchekji xrotsjanga na ko
tsuyako na ixi tjajna me e, ixi Xro an ngisen tse na
na nge e kuanchekji na,

12 chika oro, chika plata ko ixro tjintee ko chaxro
tsje e, ixro perla, manta lino tsango chaxro, manta
seda jatse tiie ko kaxon kain ntaa, ntaa chaxro
xraxe ko nge e tsikofiaxin neno kuelefante, chika
ko chika bronce ko ixro marmol.

13 Kaxon ntaa canela ko xroan chaxro xraxe,
tsjoxraxé, xroan mirra, vino, aceite, kueen jian
tsikontsinga, ko noa trigo ko kutama, kutuchjon,
kunxin, carreta, ko chujni nchenche e na xra.

14Ko xrondache na tjajna me e tjajna Babilonia:

—1 chondaia kain nge e tjintee kuachonda ko
kain ti icha tjakuenxian, ko juinchetjafa kain ti
tjintee kuachonda, ko inai a tsinchia.

15 Kain ni bakenaa ngee kuachonda, ni
juacha itsjé tomi ixi nge e bakena na ko ngee

banchekjina ngajin tjajna me e, ikjin tsikonxin na
kain juachjaon tson en tjajna me e ko xroxronka
na. Xrotsjanga na ko tsuyako na.

16 Ko ja in xrondachro na:

—Lastu tjajna ijié. Tjajna bake e xranchi naa
nchri tsikitsd ixi manta lino tsango chaxro, manta
jatse tiie ko tsikitsojin nchra ixi ntachika oro ko
ixro tsango chaxro ko tsango tjintee ko xro perla.

17 Naakua hora kuitjafia kain ngee tjintee

kuacho6nda nchra. . o
Ko kain ni teka ntabarco, ni bakjixin ntabarco

ko ni nche e ixra ngaya ntaa me e, ikjin kuixin na.

18 Ko nchakon bikon na inchi kitachrje ti jiche
tjajna, kuyako na:

3 _:(;Ngixe e {jngo tjajna bake e xranchi tjajna ijié
jiiv

19 Ko bikitée na nteso kii ngataa jaa na ko
tsango juincheni e na, méxin tsango kuyako na ko
tsjanga na ko ndachro na:

—Lastu tjajna ijié tjajna Babilonia. Nti a chujni
kuachonda ntabarco tsango itsjé tomi juacha na,
ixXi tjajna me e itsjé ti tjintee kuachonda tjajna ko
jainaakuanaahora 6 naajuexinxion kuitjafiakain
nge e.

20 Juaxruxin tinteenta jaanta ti tjud asdanta
ko sen ste ngajni sen kuaruee Ndo ko sen
kuachronga chijnie ndo Dio ixi jee ndo 0
juankata a ndo ijie ngajin tjajna me e, ixi jafia
0 koria anta ijie.

21 Tjume e naa ndo angel chodnda ijié juachaxin
kua ndo naa ixro tsango ijié xranchi naa xrochri,
ko juanka ndo xro chringi ndachaon ko ndachro
ndo:

—Jafia naxrajeo tsitjafia tjajna Babilonia, tjajna
ijié ko inai a tsikon chujni tjajna me e.

22 Naia tsinenni suen arpa, ko suen ntaxro,
suen itjao™ ngaya chaoa, ko naia tsikonni chu-
jni nche e xra ngajian ko kaxon naia tsin enni
xranchi xroin xrochri nchetsinga ngajian.

23 Ko inaia tsingasafia xroi ngajian ko naia
tsin enni tsute e chujni nti a. Ixi ni bakena a nge e
juinchekjia, ni tsango baketuan an nunte xasin-
tajni ixi itsjé tomi juacha na ko ixi ichin tuso
juincheyexin na kain nacion.

24 Ko ntia kuchuexin jnié sen tsiken en, sen
kuachronga chijnie ndo Dio, ko sen tjua aséen ko

sen kuarue e ndo ko kain ni kuinteken en konde-
exin tjajnajii, ni kuintee ngata a nunte xasintajni.

19

Itsje sen ngajni
1Ko kuatsinga ji i, tjume e kuin an nichja kueya
chujni ste ngajni ko séen nichja sen, ndachro sen:
iJuasaya!
Juasie ndo Dio ixi je e ndo kuajon ndo juachaxin

_ stechonna
ko je e ndo tsango tetuan an ndo.

2Ixije e ndo tsango jian ndo

ko jian nchéfia ndo ijie;

méxin juinchejenga ndo nchri kuejuakao kueya xi
ixi tsango ndako a juinche e nchra,

ixi je e nchra juinchekateya nchra itsjé chujni
nunte xasintajni,

méxin ndako a juinche e na,

* 18:22 itjao Trompeta

ko ndo Dio jai juenge e ndo
ixi kondeexin nchra kuen en sen kuanche e xra
ngajin ndo.

3Ko ijngo ndachro sen:

—iJuasaya! jJuasie ndo Dio! Ixiinchi jitachrexin
ti jiche nchra nai a tsjexin tsachrje nchi.

4Tjume e sen ikdn no tachrii ko sen no6 stechén
bake exin ntatuchi in sen ko kuisée sen, ko kuajon
sen juasaya ngajin ndo ndo Dio ndo jita a trono ko
ndachro sen:

—iJafia tson en! jJuasaya ko juasie ndo Dio!

5 Tjume e kuin an tée naa sen nichja kuixin ti jii
trono ko ndachro:
T4ajonnta juasaya ngajin Ndotaina Dio,
kain sen nche e xrée ndo,
kain sen jo on ko kain ichjan.

Kia ixi tsute e Xjantuchjon

6 Kuinan xranchi xronichja kueya chujni,
xranchi tin enni Xroin ye e inda jitinga ko xranchi
ti séen tjateé jindachro:
—iJuasaya! Juasie Nchaina Dio,
ixi 0 kuaxi tetuan an ndo,
ndo chodnda kain juachaxin.
7Juaxruxin tsojuna,
ko xroché e aséeina
ko chaxro tsajonna juasaya ngajin ndo
ixi 0 kuii nchakon tsute e Xjantuchjon.
Ko jan tsute e xjan 6 tsikonchjian jan.
8 Ko jee jan kuayé e jan juachaxin tsitsda jan

manta lino chaxro tjua ko chaxro tongixin.

Ko manta lino me e xrondachro ti jian juinche e
sen tikinixin en ndo Dio.

9*Tjume e ndo angel ndachijina ndo:

—Ikjian jii: “Juaxruxin tsintee sen kuayée
juachaxin tsake e sen ti kia tsute e Xjantuchjon.”

Ko ja in ndachro ndo angel:

—]Jii ndachro ndo Dio, ko kain ti ndachro ndo
me e nduaxin.

10 Tjume e jan an bake exin ntatuchiin tutée
ndo angel ixi tja on tsajon juasaya ngajin ndo, ko
je e ndo ndachro ndo:

—Nche a jafa ixi jan an kaxon nta a Xra ngajin
ndo Dio xranchi ja a, ko xranchi sen kichuua sen
kuintue a kuitikaon chijni jian chronga ndo Jesus.
Je o tajuan juasaya ngajin ndo Dio.

IXi jee ndo Jesus, mee xrondachro ti
kuachronga sen kuanichja ¢ sa ¢ chijnie ndo
Dio.

Ndo jita a naa kunxin tjud

11Tjume ejan an bikon jixrange e ngajnikonti a
jii naa kunxin tjud, ko ndo jita a ba ndatin in ndo
tsango Jian ko Nduaxin, ixi je e ndo jian nchéfia
ndo ijie ngajin chujni ko te to ndo ngajin ti fia i.

12 Tkon ndo jitongixin xranchi xro i, ko jaa ndo
jita a kueya corona ko nti a jitaxin xranchi tin in
ndo ko je o je e ndo tienxin ndo me e.

13 Jitsda ndo naa manta yaa ijni ko ti xranchi
tin in ndo me e xrondachro Chjen en ndo Dio.

14 Ko sen angel te to ste ngajni tikinixin en ndo,
sen me e stetsda sen manta lino tjua ko tsango tjua
manta me e ko sterué e sen ndo ko ngujngu sen
steta a sen kunxin tjua.

19:9 Mt. 22:2, 3.

15 *Ko ro a ndo jitachrjexin naa chika espada
tsango yao, ko chika me e sincheniexin ndo kain
nacion ko sinchefiexin ndo na ijie ixi naa ntakuto
chika, xranchi ngisen tene tu uva ixi tutée sen, ko
sincheki i ndo na juafiaue ndo Dio ndo chdnda kain
juachaxin.

16 Ko manta jitsda ndo jitaxin:

“Je e ndo Rey tetuen en kain xi rey ko je e ndo

Nchée kain chujni.”

17 Tjume e bikon naa ndo &ngel siin ndo ti jii
chjiixro ko séen kuyaku e ndo kain kuxe jitjanga
ngusine ngajni:

—Xrokuiinta ko xra onta ixi ndo Dio jai tsajon

ndo sintenta. ) o
18 Sintenta ntau e xi rey, ntau e xi tituan an chu-

jni te to, ntau e ni jie e, ntau e kunxin ko ntau e ni
jita a ba, ko ntau e kain chujni, chujni tetuan an ko
chujninchiin nche e na xra ko kaxon ntau eichjan
ko ntau e ni tsicha.

19 Tjume e bikon iku tsango chjinga jii ko xi
rey tintekitua an nunte xasintajni ko chujnie xa
tsixra o ixi tsinteke to na ngajin ndo jita a kunxin
ko ngajin chujnie ndo.

20 *Ko itsé sen iku tsango chjinga jii ko kuintee
sen ba ko kaxon xi ndako a bajako chijnie ndo
Dio, ko bancheye e xa chujni ixi kaxin ixra ijié
juinche e ngajinxin ikon iku tsango chjinga jii,
jafia kuancheye e xa chujni tsikaa chjie ba, ni
kuakajon juasaya ngajin tjatu o tsikachrjeya ba.
Ko iku tsango chjinga jii ko xi ndako a bajako chi-
jnie ndo Dio ngayui jichon juanka ngi sen ngangi
nda jichexin ixi azufre.

19:15 Ap. 14:20. 19:20 Ap. 13:1-18.

21Ko ikaxin chujni kuenxin na ixi chika espada
kuachrjexin ro a ndo jita a kunxin, ko kain kuxe,
konkje e ba ixi juine ba ntau e chujni me e.

20

Naa mil nano
1 Tjume e bikon naa ndo angel xingajinxin ndo
ngajni jitsé ndo chika xitjeexin ntachje e tuye
yaso e ko naxixe e ko itja ndo jitjikaoxin ndo naa
no chika ijié.
2 Ko ndo &ngel itsé ndo kudragon ko kaxon
ndatin in ba kunchee ntaxi, me e Xixron anxree,

ko kuenchruaxin ndo xa ixi nochika naa mil nano.
3Ko juankaya ndo xa ngaya tuye yaso e ko nax-

ixe e ko bije e ndo xa ko kaxon bije e ndo tuye
yaso e ko naxixe e ko bake e ndo chjie ndo ixi
jafiaisincheye a xa kain nacion xroxetjaja mil nano.
Ko tsatsingaja mil nano, tjume e xroxindange e xa
ikaxin nchakon.

4 Tjume e bikon kaxin trono ko ngujngu sen
steta a sen trono tikinixin en sen, sen tsikayé e sen
juachaxin sinchéfia ijie. Ko kaxon bikon aséen sen
tsikonchrijin na jaa ixi tsichronga sen chijnie ndo
Dio, chijni juako ndo Jesus. Sen me e kuajon a
sen juasaya ngajin iku tsango chjinga jii ko ngajin
tjatu o tsikachrjeya ba ko kaxon tsikintuexin a sen
kuenito chji e ba ntatjen sen ko itja sen. Ko sen
tsichrijin jaa ikjan xechon sen ko kuetuan an sen

kao ndo Cristo naa mil nano. o
5> Ko ikaxin ni tsiken en xechdn a na ti tsitjaja mil

nano. Jiitisa 6 xrangixixion xroxechon chujni.
6 Juaxruxin tsake e sen tjud aséen, sen sa 6 Xrox-
echon. Ko xichononte 1 chdndai xa juachaxin

tsOfia xa sen ijngoixije e sen xrokjan sen ndotaana

tikinixin en ndo Dio ko ndo Cristo ko tsetuankao
sen ndo naa mil nano. _ . _
Ko ti xroxetjaja mil nano, tjumee Xxi

Xixron anxreée xroxindange e xa ijngo.

8 Ko sincheye e xa chujni ste ngata a inche. Ko
sincheye e xa tjajna Gog ko tjajna Magog. Ixintia
Xroxra o xa ixi sindeke to xa ko xi tsinteke to jua i
tsekini xa ixi tsango tsjé xa xranchi nchese chonda
ndachaon.

9 Ko tsintekjixin xa nchijﬁ nunte xasintajni ko
tsingatjiandajin xa tjajnée ndo Dio, tjajna tsango
tjue e ndo. Ko tjume e ndo Dio xruan an ndo xro i

tsi xin ngajni, jafia xroche kain ni fiai ko tsitjafia
na.

10 Ko Xixron anxrée, xi juincheyee chujni,
juanka ndo xa ngaya tuye yaso e ti jii Xroi, Xroi
jiche ixi azufre, kaxon nti a jii iku tsango chjinga
jii ko xi ndako a bajako chijnie ndo Dio ko xroi
me e nai a tsjanga xro i, tile, nchakon xroche xa.

Tsona ijie ti trono tjud ngajin kain chujni

11 Ko bikon naa trono tjud, tsango ijié ko ndo
jita a trono. Ngajinxin ndo kuitjafia nunte xasin-
tajni ko ngajni ko i xruan an ngisen bikon.

12 Tjume e bikon sen tsiken en, sen ndoa ko sen
nchinchin, stexin tutée sen ngajinxin ndo Dio, ko
Xitje e kaxin xroon ko Xitje e inaa Xroon jitaxin
xranchi tinin ngujngu sen komée jiee. Ntia
kofie e ijie kain sen tsiken en xranchijitaxin xroon
nge e ixra juinche e sen.

13 Ko ndachaon konkjan kain sen tsiken en kua-

chonda, ko kaxon xichononte™ ko ti no stexrabaa

* .
20:13 xichononte muerte

chujni tsiken en konkjan xa chujni ko xra o chujni
t1 jii ndo Dio ixi kaxon tsofie e na ijie kondeexin
kain nge e juinche e na.

14 Tjume e juachaxin kuachodnda xichononte ko
ti no kuixrabaa chujni tsiken en juanka ngi ndo
Dio ti jiche xroi, mee ti Xxrondachro ti yuxin
tsen en chujni.t

15 Ko ni jitaxin a xranchi tin in na ngaya xroon
ti jitaxin sen tsechon kain nchakon, ni mee
juanka ngindo na tijiche xro i.

21

Ngajni natjud ko nunte natjua

I*Tjume e bikon naa ngajni ko naa nunte natjua
ixi ngajni ko nunte sa ¢ bakee ¢ tsikitjafia ko
ndachaon iko a kaxon.

2 *Jan an Juan bikon naa tjajna ijié ko t]ua
me e tjajna Jerusalén natjud, xingajinxin ngajni
kuixin ti jii ndo Dio, ko kain sen tjajna mee
tsikonchjian sen xranchi naa nchrichajan tsute e,
tsango chaxro tsikitsojin nchrichan ixi tsii ndo
tsute e nchrichan.

3Tjume e kuin an séen nichja naa tée sen kuixin
ngajni ko ndachro:

—Ndo Dio jii ndo ti ste chujnie ndo, ko je e ndo
tsekao ndo sen ko je e sen xrokjan sen tjajnée ndo
ko je e ndo ndo Dio tikinixin en sen.

4Je e ndo tsoni ndo ndakon sen ko nchakon
me e Xruan an ngisen tsen en, ko xruan an ngisen
xrotsjanga, ko tsonie a sen ko xruan an juachjaon

T 20:14 tiyuxintsen en chujnisegundamuerte  21:12Pe. 3:13.
21:2 Ap. 3:12.

xrochonda sen ixi kain nge e kon en sa 6 0 juexin
kuatsinga.

>Ko ndo jita a trono ndachro ndo:

—Jan an ntakonchjian kain nge e natjua.

Ko kaxon ndachro ndo:

—Ikjian jii ixi jii chijni nduaxin, chijni chao
tsitikaon chujni.

6 Tjume e ndachro ndo:

—Kain ngee 0 juexin konen. Janan ndo
xrangixixion kain nge e ko jan an ndo tsjexixin
kain nge e, xranchi letra xrangixixin letra A ko
letra tjexixin letra Zeta. Ngisen kuenen inda,
jan an xrotjd a sen inda tsii sen, ko inda tajon

jan an me e tsechonxin sen ko xro an nge e tsjenga
sen na.

7Ngisen tsjacha tsindue a xrochuntiana, jan an
xrotja a sen kain ti jian, ko jan an xrokjanna ndo
Dio tikinixin en sen, ko je e sen xrokjan sen ch-
jan na.

8 Ko ni xronka, ni titikaon a, ni ndako a nche e,
ni naatéfiaxon chujni, ni chonda inaa nchri g inaa
Xi, je a janchri e o ndoxi e, ni tajon juasaya ngajin
idolo, ni tuso ko ni rué e chin tuso, ni ncheya, kain
ni me e tikinixin en na itsji na ti jii xroi jichexin
ixi azufre ko nai a tsjexin. Jiixrondachro ti yuxin
tsen en chujni.”

Jerusalén natjua
9 Tjume e kuii ndo 4ngel yatuxin chonda copa
yatuxin jikaon ixiichin tsjexixin tsikaon chujni ko
jain ndachro ndo:
—Xrokuia tsjako a sen tsute e Xjantuchjon.

21:8 ti yuxin tsen en chujni segunda muerte

10 Tjume e bikon ixi Espiritue ndo Dio biki an
naa ntajie ijié ko juako na ndo tjajna ijié, tjajna
Jerusalén tjua xingajinxin ngajni jiti Xin ti jii ndo
Dio.

11 Ko tdngixin tjajna xranchi chjiixro nchen-
gasafia ndo Dio, tsango tdngixin Xranchi naa ixro
tsango chaxro, xro jaspe chaxro tikonni xranchi
Xroxrao.

12Ngandajin tjajna tsikité naa tjatu o, tsango noi
ko chonda teyuu ntachja ko ngujngu ntachjajiinaa
ndo angel ko nti a jitaxin Xxranchi tin in ti teyuu sen
tsikachrjenixin ndo Israel.

13 Nii ntachja jii ndatsjonxin chjuya ko nii
ntachja jii ndatsjonxin ku e, nii ntachja jii ndat-
sjonxin retuya ko ijngo nii ntachja jii ndatsjonxin
nljin.

14 Ko ngandajin tjatu o tsikité na chonda teyuu
ixro jichroaxin tjatu o, ko ngata a ixro me e jitaxin
xranchi tin in ti teyuu sen kuajikao Xjantuchjon.

15 Ko ndo dngel jinichjana chénda ndo naa
ntakuto chika oro, jitjatichua xin ndo tjajna, ko
ntachje e tjajna ko tjatuée tjajna.

16 Tjajna me e Xraje o tonxin ko jinexin tjajna,
ko ndo angel juaticho a ndo tjajna ixi ntakuto ko
chodnda yuu mil ko yuu ciento kilometro.

17Ko juaticho a ndo tjatu o nii kdn ko na 6 metro
noixin, xranchi tjatichu a ni nunte xasintajni, jafia
juaticho a ndo angel.

18 Ko ixro tsikdéfiaxin tjatu o me e ixro jaspe ko
tjajna tsikofiaxin jeoxOn chika oro jian, xroxrao
tongixin oro me e.

19 Ko ixro tsiki texin tjatuée tjajna me e tsikitso-
jin ixi ixro tsango chaxro: ixXro jaspe, ixro yuxin

zafiro, ixro ninxin dgata ko ixro nooxin esmeralda,

20 ixro na 6xin ixro marmol, ixro kjaunxin ixro
cornalina, ko ixro yatuxin crisdlito, iXro jnixin ixro
berilo, ixro naxin topacio, ko ixro texin criso-
praso, ko ixro tenad jacinto, ko ixro teyuu ama-

tista.
21 Ko ti teyuu ntachja me e teyuu perla kaxon,

ko ngujngu ntachja tsikofiaxin naakua perla. Ko
cha o1ijié chdndatjajna tsikofaxin jeoxon chika oro,
xranchi xroxrao tikontu uni.

22Ngaxin in tjajna me e bikon a ninaa ni ngo, ixi
Nchdina ndo Dio, ndo chdnda kain juachaxin, je e
ndo ko Xjantuchjon je e sen me e ni ngo.

23Ko tjajna xrokonde a tjajna chjiixro ko nchan-
itjao tsingasafiaxin. IXi nti a tingasafia ndo Dio ko
Xjantuchjon ixi je e sen Xro i tingasafaxin tjajna.

24 Ko chujnie kain naciéon, chujni kuayée
juachaxin tsechon kain nchakon, tsaji sen ti
tingasafia tjajna me e, ko sen rey nunte xasintajni
tsajon sen ti tjintee chonda sen.

25 Ko ntachje e tjajna naia tsije e ntachja taa
nchakon, ixi nti a nai a tsontie.

26 Ko kain sen kain nacion nti a tsikaan sen nge e
chaxro kuachodnda sen nunte xasintajni.

27 Ko nti a juai tixin in nge e tjud i ko ti ncheya.
Je o chao tixin in sen jitaxin xranchi tin in ngaya
xroon jitaxin kain sen chdnda juachaxin tsechdén
kain nchakon, me e xroon chonda Xjantuchjon.

22

Indajitinga tajon juachaxin tsechonni
1 Tjume e ndo dangel juakona ndo naa inda
jitinga, nda tjua, ko nda me e tajon juachaxin

tsechon chujni. Ko tikonni nda xranchi naa xrox-
rao, ko kuachrjexin inda tijii ntachaon en ndo Dio
ko Xjantuchjon.

2 Ko ngusine cha o ijié chdnda tjajna ngujngu
lado ti jitinga nda tjua jii ntaa tajon juachaxin
tsechon chujni ko ngujngu nchanitjao tajon ntaa
itu, ko chaan ntaa me e xroan tsoxruenxin chujni

kain nacion. o .
3 Ko nti a ixro an nge e ti ningakon en ndo Dio

tsake e. Ko sen nche e xrée ndo Dio tsajon sen
juasie sen ti jii ntachaon en ndo Dio ko tronoe
Xjantuchjon™ ti tjajna nti a.

4 Ko je e sen tsikon sen ikon ndo Dio ko tsenito
ntatjen sen xranchi tin in ndo.

5> Ko nti a tsake a tiie ko 1 xrokonda i xruie naa
foco ko xruie chjiixro tsingasafiaxin ixi Nchdina
ndo Dio je e ndo tsingasafia ndo, ko je e sen tset-
uan an sen kain nchakon.

Ko ndachro ndo Jesucristo ixi tuinxin tsii ndo

6 Ko ndo angel ndachijina ndo:

—Chijni jii, chijni nduaxin, chijni xrokonda
tsitikaonnta. Ko jee Nchdina,¥ ndo Dio, ndo
nchexraxaon sen nichja chijnie ndo, xruan anndo
ndo angéel ndo ixi tsjako ndo ngajin sen nche e
xrée ndo Dio, nge e 4 taka tson en.

7—iJan an tuinxin ts;ji i!

Juaxruxin tsake e sen titikaon chijnie ndo Dio,
chijni jitaxin xroon jiiko chronga nge e xrokonda
tuinxin tson en.

8 Jan an, Juan, kuin an ko bikon jii. Ko juexin
kuin an ko bikon, tjume e bake exin ntatuchiin

* 22:3 Xjantuchjon Cordero de Dio; Jesus T 22:6 Nchdina Sefior
Nchdina Jesus 0 Nchdina Dio



Apocalipsis 22:9 Ix Apocalipsis 22:15

tutée ndo angel ixi Xxrokuajon juasaya ngajin ndo
ixi je e ndo juako na ndo kain nge e bikon.
9Tjume e je e ndo ndachro ndo:

—Nche a jafia, ixi jan an kaxon nta a xrée ndo
Dio xranchi jaa ko xranchi sen kichuua, sen
nichja chijnie ndo, ko kain sen nduaxin titikaon
ti jitaxin xroon jii. Je o ndo Dio tikinixin en ndo
tsayé e ndo juasaya.

10 Kaxon ndachijina ndo:

—Tema ia kain ti bikuan ko kuin en, ti jitaxin
Xroon jii, ixi chijni kuin en tuinxin tson en kain
jii.

11 Tintu e ni nche e ti fla i, ndanche e na ti fia i ko
ni ndako a nche e, ntanche e na ti ndako a, ko sen
nche e tijian, sinche e sen ichajian, ko sen titikaon
xranchi tjaun ndo Dio, icha tsitikaon sen.

12_Jian tin ennta, jan an tuinxin tsji i ko tsikian
kain ti tikinixin tsayé e ngujngu sen xranchi ixra
juinche e sen.

13 *Jan an ngisen xrangixixin kain ngee ko

ngisen tsjexixin kain ngee, xranchi letra A
xrangixixin ko xranchi letra Zeta xrangixixin.

14 Juaxruxin tsintee sen tsijinema manta jitsaa
sen ixi jafia xrochonda sen juachaxin tsonchjifie e
sen ngajin ntaa tajon juachaxin stechdn chujni, ko
kaxon chao tsixixin sen ntachje e tjajna tjua.

15 Ko nduja tsitu e chujni fia i, ti nche e xranchi
kunia, ko kain chujni rué e ichin tuso, ni chonda
nchri o xi je a janchrie o ndoxi e, ni naatofiaxOn
chujni, ni tajon juasaya# ngajin idolo ko kain ni
ncheya.

22:13 Ap. 1:8; Ap. 1:17; 2:8.  $ 22:15 juasaya respeto, honor

16 —Jan an ndo Jesus xruan an ndo angel tikinix-
inna ixi xrochronga ndo ngajin kain sen ningo
kain jii. Jan an kuachrjenixin ndo rey David ko
jan an me e nchanotsé tingasafa nduyo.

17 Espiritue ndo Dio ko sen titikaon Xjantuchjon

ndachro sen:
—Xrokuiinta.
Ko sen tsin en kaxon xrondachro sen:
—Xrokuiinta. _ § . .
Ko ngisen kuen en inda tsii sen ko tsiisen inda

tajon juachaxin tsechonni kain nchakon, ko sen
tsii Xro an nge e tsjenga sen na.

18 Kain sen tin en chijnie ndo Dio, chijni jitaxin
xroon jiiko chronga nge e tson en, sintano a sen:
Sid xrojan ngisen tsasintaxin inaa nge e tijitaxin a
xroon jii, ndo Dio sinchenie ndo sen xranchi
jitaxin Xroon jii.

19 Ko sid xrojan ngisen tsantsjende e xrojan
chijni jitaxin xroon jii, ndo Dio sinchemeé e ndo
xranchi tin in sen jitaxin xroon chonda juachaxin
tsechonni kain nchakon ko tsajon a ndo juachaxin
tixin in sen tjajna natjua xranchi jitaxin xroon jii.

20 Ko ndo chronga chijni ji i ndachro ndo:

—O tuinxin tsjiijan an.

Jaan, jafia tson en. jTuinxin Xrokjui inta, Nchdina
Jesus!

21 Nchdina Jesucristo sintanchaonnta ndo kain-
nta. Jafa tson en.

